
ᐃᔨᖏᑦ ᓯᐅᑎᖏᓪᓗ ᑕᓪᓗᕈᑎᐅᑉ ᐃᒪᖓᑕ
2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ

ᐃᒃᐱᐊᕐᔪᖕᒥ ᓇᐅᑦᑎᖅᓱᖅᑏᑦ



ᐃᒡᓗᓕᒃ
IGLULIK
IGLOOLIK

ᓴᓂᕋᔭᒃ
SANIRAJAK
HALL BEACH

ᐸᓐᓂᖅᑑᖅ
PANNIQTUUQ
PANGNIRTUNG

ᕿᑭᖅᑕᕐᔪᐊᖅ
QIKIQTARJUAQ
QIKIQTARJUAQ

ᑲᖏᖅᑐᒑᐱᒃ
KANGIQTUGAAPIK
CLYDE RIVER

ᒥᑦᑎᒪᑕᓕᒃ
MITTIMATALIK
POND INLET

ᐃᒃᐱᐊᕐᔪᒃ
IKPIARJUK
ARCTIC BAY

ᖃᐅᓱᐃᑦᑐᖅ
QAUSUITTUQ
RESOLUTE BAY

ᐊᐅᓱᐃᑦᑐᖅ
AUSUITTUQ
GRISE FIORD

ᑭᙵᐃᑦ
KINNGAIT
CAPE DORSET

ᓴᓂᑭᓗᐊᖅ
SANIKILUAQ
SANIKILUAQ

ᑭᒻᒥᕈᑦ
KIMMIRUT
KIMMIRUT

ᐃᖃᓗᐃᑦ
IQALUIT
IQALUIT

ᕿᑭᖅᑕᓂ
QIKIQTANI REGION

ᕿᑭᖅᑕᓂ
QIKIQTANI REGION

TALLURUTIUP IMANGA 

ᖁᑦᑎᑦᑑᑉ ᐃᒪᖓ/ ᑐᕙᐃᔪᐃᑦᑐᖅ
(ᑭᓪᓕᔅᓴᖓ ᓱᓕ ᓇᓗᓇᐃᖅᑕᐅᔭᕆᐊᓕᒃ)
High Arctic Basin / Tuvaijuittuq
(boundaries to be determined)
 

ᑕᓪᓗᕈᑎᐅᑉ ᐃᒪᖓ
Tallurutiup Imanga

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᑮᓇᐅᔭᓕᐅᖅᑎᐅᓐᖏᖦᖢᑎᒃ ᑲᑐᔾᔨᖃᑎᒌᖑᔪᑦ, 
ᑭᒡᒐᖅᑐᐃᓪᓗᑎᒃ  15,500ᓂ ᐃᓄᖕᓂᑦ ᕿᑭᖅᑖᓗᖕᒥ ᓄᓇᕘᒥ.  ᕿᑭᖅᑖᓗᒃ 13ᓂᑦ 
ᓄᓇᓕᖃᖅᑐᖅ ᐊᐅᓱᐃᑦᑐᕐᒥᑦ, ᖁᑦᑎᒃᑐᒥᑦ, ᑕᐅᓄᖓ ᓴᓂᑭᓗᐊᕐᒧᑦ, ᖁᓪᓕᒃᓴᔭᕐᓂᐊᕐᕕᖕᒥ.  

ᕿᑭᖅᑕᓃᒃᑯᑦ ᐱᓐᖑᓚᐅᖅᓯᒪᔪᑦ ᓴᐳᔾᔨᒍᒪᓪᓗᑎᒃ, ᐊᐅᓚᑦᑎᓗᑎᒃ ᐊᒻᒪᓗ 
ᓯᕗᒧᐊᑦᑎᑦᑎᓇᓱᒃᖢᑎᒃ ᐱᔪᓐᓇᐅᑎᒋᔭᐅᔪᑦ ᕿᑭᖅᑕᓂ ᐃᓄᖕᓄᑦ. ᑎᒃᑯᐊᖅᑕᐅᓯᒪᓪᓗᑎᒃ 
ᐃᓄᖕᓄᑦ ᑎᒥᖁᑎᒋᔭᐅᔪᖅ ᓄᓇᕗᑦ ᐊᖏᕈᑎᐊᒍᑦ.  ᕿᑭᖅᑕᓃᒃᑯᑦ ᐃᓚᒋᔭᐅᖃᑕᐅᔪᖅ 
ᐱᖓᓲᔪᓂᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᐊᒃᑐᐊᖓᔪᓄᑦ ᓄᓇᕗᑦ ᑐᓐᖓᕕᒃᑯᓐᓂᑦ;  ᐊᓯᖏᑦ 
ᑲᑐᔾᔨᖃᑎᒌᖑᔪᑦ ᑖᒃᑯᐊ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪ ᑭᕙᓪᓕᕐᒥ ᐃᓄᐃᑦ 
ᑲᑐᔾᔨᖃᑎᒌᖏᓪᓗ.  ᑲᑐᔾᔨᖃᑎᒋᑦᑎᐊᖅᐸᑦᑕᕗᑦ  ᐊᓯᖏᑦ ᑲᑐᔾᔨᖃᑎᒋᔭᕗᑦ ᓱᕐᓗ ᐃᓄᐃᑦ 
ᑕᐱᕇᑦ ᑲᓇᑕᒥ ᐊᒻᒪᓗ ᐃᓄᐃᑦ ᓄᓇᕐᔪᐊᕐᒥᐅᑕᐅᖃᑎᒌᓄᑦ ᑲᑎᒪᔨᕐᔪᐊᖏᑦ ᑲᓇᑕᒥ ᐊᒻᒪᓗ 
ᐊᔾᔨᒌᓐᖏᑦᑐᓂᒃ ᒐᕙᒪᐅᔪᓂᒃ, ᐃᓄᖕᓂᑦ ᑭᒡᒐᖅᑐᖅᖢᑕ. 

ᒪᕐᕉᒃ ᑎᒥᖁᑎᒋᔭᐅᔪᑦ ᕿᑭᖅᑕᓃᒃᑯᓐᓄᑦ: ᑲᑭᕙᒃ ᑲᑐᔾᔨᖃᑎᒌᖏᑦ, ᐱᓕᕆᐊᒃᓴᖃᖅᑐᓂᒃ 
ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ ᒥᑭᔪᓂᒃ ᓇᖕᒥᓂᓕᕆᓂᕐᒧᑦ; ᐊᒻᒪᓗ ᑖᒃᑯᐊ ᕿᑭᖅᑖᓗᒃ 
ᑯᐊᐳᕇᓴᒃᑯᑦ, ᐱᓐᖑᖅᑎᑕᐅᓯᒪᔪᑦ ᐊᐅᓚᑦᑎᓂᐊᕐᒪᑕ ᐱᕙᓪᓕᐊᑎᑦᑎᔨᒋᔭᐅᓪᓗᑎᒃ 
ᑭᒡᒐᖅᑐᖅᖢᑎᒃ ᕿᑭᖅᑕᓃᒃᑯᓐᓂ.  

2018-2019
ᐃᒃᐱᐊᕐᔪᖕᒥ ᓇᐅᑦᑎᖅᓱᖅᑏᑦ

ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᑦ

ᐃᓗᓕᖏᑦ
ᐱᒋᐊᕐᓂᖓ 

ᖃᓄᐃᓕᖓᓂᖓ 

ᐃᒃᐱᐊᕐᔫᑉ ᒥᒃᓵᓄᑦ 

ᓇᐅᑦᑎᖅᓱᖅᑏᑦ ᒥᒃᓵᓄᑦ 

ᐃᓕᖅᑯᓯᐅᑉ ᒥᒃᓵᓄᑦ ᑐᑭᓯᐅᒪᑎᑦᑎᔩᑦ ᑐᑭᓕᐅᕆᔩᓪᓗ 

ᓇᐅᑦᑎᖅᓱᕐᓂᖅ ᐊᒻᒪ ᖃᐅᔨᓴᕐᓂᖅ 

ᐆᒪᔪᖅᓯᐅᕐᓂᖅ ᐊᒻᒪᓗ ᓂᕿᓂᑦ ᐊᐅᓚᑦᑎᓂᖅ

ᓄᓇᓖᑦ ᐃᓚᐅᓂᖏᑦ 

ᓄᐊᑦᑎᓂᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 

ᕿᓂᖅᑏᑦ 

ᐋᖅᑭᒃᓱᖅᓯᒪᓂᖓ ᖃᐅᔨᓴᕐᓂᕐᒥᒃ 

ᓇᐅᑦᑎᖅᓱᖅᑎᓄᑦ ᐱᖁᑎᑖᖑᔪᑦ 

ᓯᕗᓂᕐᒥᒃ ᑕᐅᑐᖕᓂᖅ 

ᑐᓚᑦᑕᕐᕕᒃᓴᖅ, ᓲᕐᓗ ᐅᒥᐊᑐᐃᓐᓇᕐᓄᑦ ᑐᓚᑦᑕᕐᕖᑦ



ᑕᓪᓗᕈᑎᐅᑉ ᐃᒪᖓᓂ ᓇᐅᑦᑎᖅᓱᖅᑏᑦ ᐊᐅᓪᓚᐅᔾᔨᔨᑐᐃᓐᓇᐅᖏᑦᑐᑦ ᑲᓇᑕᒥ ᐃᒫᓂ ᓴᐳᔾᔨᕕᒻᒥᑦ. ᐃᔨᒋᔭᐅᔪᑦ 
ᓯᐅᑎᒋᔭᐅᓪᓗᑎᓪᓗ ᑕᓪᓗᕈᑎᐅᑉ ᐃᒪᖓᓂ − ᓇᐅᑦᑎᕐᓱᖅᑎᑐᐅᓐᓇᐅᒐᑎᒃ ᑭᓯᐊᓂ ᐅᒪᔪᖅᓯᐅᖃᑦᑕᕐᒥᔪᑦ ᓄᓇᓕᖕᒥᐅᑦ 
ᐃᑲᔪᖅᑕᐅᖁᓪᓗᒋᑦ.  

ᐱᒋᐊᖅᑎᓪᓗᒋᑦ ᐊᕐᕌᒍᒥᒃ ᑖᒃᑯᐊ ᓇᐅᑦᑎᖅᓱᖅᑏᑦ ᐆᑦᑐᕋᖅᑕᐅᓪᓗᓂ ᐱᓕᕆᐊᖑᔪᖅ ᓴᖅᑭᔮᑦᑎᐊᖅᑐᒥᒃ ᐊᒃᑐᐃᓯᒪᔪᖅ 
ᐃᓅᓯᕐᓂ ᐊᒻᒪ ᐱᔭᓪᓕᐊᓂᕐᓂᒧᓪᓗ ᐊᒻᒪᓗ ᖃᓄᐃᓐᖏᑦᑎᐊᕐᓂᕐᒥ ᐃᒃᐱᐊᕐᔪᖕᒥᐅᑦ.  ᑕᓪᓕᒪᖏᑦ ᐱᖓᓲᔪᖅᑑᑎᓪᓗᒋᑦ 
ᓇᐅᑦᑎᖅᓱᖅᑏᑦ ᑮᓇᐅᔭᓕᐅᖅᑎᑐᐊᖑᔪᑦ ᐃᓚᒋᔭᖏᓐᓂᒃ.   ᑲᑐᔾᔨᓪᓗᑎᒃ, ᐃᑲᔪᖅᑐᑦ 11ᓂ ᐃᓐᓇᕐᓂ ᐊᒻᒪ 22ᓂ ᓄᑕᖅᑲᓂ.  

ᐃᑲᔪᕐᓂᕆᔭᖏᑦ ᐅᖓᑖᓅᖅᓯᒪᔪᖅ ᓇᖕᒥᓂᖏᓐᓂᒃ ᐃᓚᒋᔭᖏᓐᓂᒃ ᐃᑲᔪᕐᓂᕆᔭᖏᓐᓄᑦ.  ᐃᖃᓗᒃᐱᑦ, ᓇᑦᑏᑦ 
ᐊᓯᖏᓪᓗ ᐅᒪᔪᖅᑕᐅᔪᑦ ᓇᐅᑦᑎᖅᑐᖅᑎᒃᑯᓐᓂ ᐊᕐᕌᒍᒥᒃ ᑐᓂᔭᐅᖃᑦᑕᖅᓯᒪᔪᖅ ᓄᓇᓕᖕᒥᐅᓄᑦ ᓂᕆᕕᔾᔪᐊᖅᑎᑦᑎᓪᓗᑎᒃ 
ᑳᑦᑐᓂᑦ ᓂᕆᑎᑦᑎᕙᑦᑐᑎᒃ. ᐅᒪᔪᓂᓐᖔᖅᑐᑦ ᓂᕆᔭᐅᔪᓐᓇᓐᖏᑦᑐᑦ ᑐᓂᔭᐅᕙᒃᑐᑦ ᒥᖅᓱᖅᑎᓄᑦ ᓴᓇᓐᖑᐊᖅᑎᓄᑦ 
ᐃᑲᔪᖃᑕᐅᔪᓐᓇᕐᓂᐊᕐᒪᑕ ᐱᕙᓪᓕᐊᑎᑦᑎᖃᑕᐅᔪᓐᓇᖅᓯᓗᑎᒃ.  

ᑖᒃᑯᐊ ᓇᐅᑦᑎᖅᓱᖅᑏᑦ ᐊᑯᓐᓂᖓᓐᓃᑦᑐᑦ ᐃᓅᓱᒃᑐᓂ ᐃᓐᓇᕐᓂᓗ.  ᑖᒃᑯᐊ ᐃᓕᓐᓂᐊᖅᑕᐅᔪᑦ ᐊᒻᒪᓗ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᑐᑭᓯᕙᓪᓕᐊᔪᓐᓇᕐᒪᑕ ᑐᓂᔭᐅᔪᓂᑦ ᐃᓐᓇᕐᓂᑦ ᐃᓄᐃᑦ ᐃᓕᒍᒪᑦᑎᐊᖅᑐᑦ ᓄᓇᐅᑉ ᒥᒃᓴᓄᑦ.  

ᓇᐅᑦᑎᖅᓱᖅᑎᐅᑎᓪᓗᒋᑦ ᑕᓪᓗᕈᑎᐅᑉ ᐃᒪᖓᓂ, ᓇᐅᑦᑎᖅᓱᖅᑏᑦ ᖃᐅᔨᓴᖃᑦᑕᖅᑐᑦ ᓯᑯᒥᒃ ᐊᖅᑯᑎᖃᑦᑎᐊᖃᑦᑕᖁᔨᓪᓗᑎᒃ 
ᐊᒻᒪᓗ ᐃᑲᔪᕐᐸᑦᑐᑎᒃ ᐸᖅᓴᐃᔨᓂᑦ ᕿᓂᖅᑎᓪᓗᒋᑦ ᓄᓇᖓᓐᓂ, ᐊᑐᖅᑐᑎᒃ ᖃᐅᔨᒪᔭᖏᓐᓂᒃ ᓄᓇᖅᑲᑎᖏᑕ ᐊᒻᒪᓗ 
ᓄᓇᖓᓐᓂ ᓄᓇᖓᑕ ᖃᓄᐃᓕᖓᓂᖓᓂᒃ ᑐᑭᓯᐅᒪᓪᓗᑎᒃ ᐸᖅᓴᐃᔭᕆᐊᖃᓕᕋᐃᒻᒪᑕ ᐃᓄᓐᓂᑦ ᐃᑲᔪᖅᑕᐅᔭᕆᐊᓕᓐᓂᑦ.

ᓇᐅᑦᑎᖅᓱᖅᑏᑦ ᖃᔅᓯᓐᓇᕐᓂᒃ ᑕᖅᑭᓂ ᐃᖅᑲᓇᐃᔭᓕᖅᑎᓪᓗᒋᑦ ᐊᖏᔪᒻᒪᕆᒃᑯᑦ ᐊᓯᔾᔨᖅᓯᓯᒪᔪᑦ ᐊᒻᒪᓗ ᓇᓗᓇᕈᓐᓃᖅᖢᓂ 
ᑕᐃᒪᓐᓇᐃᑦᑐᒥᒃ ᐱᓕᕆᐊᒃᓴᖅᑕᖃᒃᑲᓐᓂᕆᐊᖃᕐᓂᖓᓂᒃ ᑖᒃᑯᓂᖓ ᑎᓴᒪᐅᔪᓄᑦ ᓄᓇᓕᐅᔪᓄᑦ ᑕᓪᓕᕈᑎᐅᑉ ᐃᒪᖓᓂ 
ᖃᓂᒋᔭᖃᖅᑐᓄᑦ. 

“ᐃᔨᒋᔭᐅᕗᒍᑦ ᓯᐅᑎᒋᔭᐅᓪᓗᑕᓗ ᑕᒫᓂ. 
ᓇᐅᑦᑎᕐᓱᖃᑦᑕᖅᑐᒍᑦ ᐊᓯᔾᔨᕐᐸᓪᓕᐊᔪᓂᑦ.” 

- ᒥᓵᑭ ᐊᓗᕈᑦ

ᐱᒋᐊᕐᓂᖓ
76 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ - ᐃᒃᐱᐊᕐᔪᖕᒥ ᓇᐅᑦᑎᖅᓱᖅᑏᑦ 2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ - ᐃᒃᐱᐊᕐᔪᖕᒥ ᓇᐅᑦᑎᖅᓱᖅᑏᑦ 



ᖃᓄᐃᓕᖓᓂᖓ “ᖁᕕᐊᓇᕐᓂᕆᔭᖓᑦ ᐃᖅᑲᓇᐃᔮᕆᔭᕗᑦ 
ᐅᒪᔪᖅᓯᐅᖃᑦᑕᕈᓐᓇᖅᑐᒍᑦ ᐊᒻᒪ ᒥᓇᕐᓗᒋᑦ 
ᓄᓇᓕᖕᒥᐅᓄᑦ.”  

- ᒥᓵᑭ ᐊᓗᕈᑦ

ᐊᒡᒌᓯᒥ 2017ᒥ, ᕿᑭᖅᑕᓃᒃᑯᑦ ᒐᕙᒪᑐᖃᒃᑯᓪᓗ ᐊᒻᒪᓗ ᓄᓇᕗᑦ ᒐᕙᒪᒃᑯᑦ ᑐᓴᖅᑎᑦᑎᓚᐅᖅᓯᒪᔪᑦ ᑭᓪᓕᒋᔭᐅᓂᐊᖅᑐᒥᒃ 
ᑕᓪᓗᕈᑎᐅᑉ ᐃᒪᖓᑕ ᐃᒪᕐᒥᐅᑕᐃᑦ ᓴᐳᔾᔨᕕᒃᓴᖓᓄᑦ ᑲᓇᑕᐅᑉ ᖁᑦᑎᒃᑐᖓᓂ − ᑖᓐᓇᓗ ᐱᒻᒪᕆᐅᔪᒃᑯᑦ ᐃᒪᕐᒥᐅᑕᓂ 
ᓴᐳᔾᔨᕕᐅᓗᓂ ᑲᓇᑕᒥ. ᐊᖏᓂᖃᖅᑐᖅ 110,000ᓂ ᑭᑉᐹᕆᒃᑐᓂ ᐅᖓᓯᓐᓂᓕᖕᒥᒃ, ᑕᓪᓗᕈᑎᐅᑉ ᐃᒪᖓᓂ 
ᒪᕐᕈᐃᓪᓗᐊᑕᖅᖢᒍ ᐊᖏᓂᖅᓴᐅᔪᖅ ᓅᕙ ᓯᑰᓯᐊᒥᑦ. 

ᑖᓐᓇ ᑭᒡᒐᖅᑐᕐᓂᖃᖅᑐᖅ 1.9 ᐳᓴᓐᑎᒥᒃ ᑲᓇᑕᐅᑉ ᐃᒪᖁᑎᒋᔭᖏᓐᓂᑦ ᐊᒻᒪᓗ ᐃᓚᒋᔭᐅᔪᖅ ᑲᓇᑕᒥ ᐃᒪᖁᑎᒋᔭᐅᔪᓂᒃ 
ᓴᐳᑎᔭᐅᔪᒪᔪᓄᑦ 10 ᐳᓴᓐᑎ ᐃᒪᓂᒃ ᐊᒻᒪ ᓯᔾᔭᖃᖅᑐᓂᒃ ᐃᒪᓂᓗ 2020ᖑᓚᐅᓐᖏᑎᓪᓗᒍ. 
 
ᑖᓐᓇ ᐊᒃᑐᖅᑕᐅᓯᒪᓗᐊᓐᖏᑦᑐᖅ ᐃᒪᖓ ᐅᒪᔪᖃᐅᑦᑎᐊᖅᑐᖅ ᓇᑦᑎᕐᓂᑦ, ᐊᐃᕕᕐᓂᑦ, ᓇᓄᕐᓂᑦ ᐊᒻᒪᓗ ᑎᖕᒥᐊᓂᑦ ᑐᓛᓲᓂᒃ.  
ᐱᖃᓯᐅᑎᓯᒪᒋᓪᓗᓂ ᖁᑦᑎᒃᑐᒥ ᓄᓇᓕᖕᓂ − ᐃᒃᐱᐊᕐᔪᒃ, ᑲᖏᖅᑐᒑᐱᒃ, ᐊᐅᓱᐃᑦᑐᖅ, ᒥᑦᑎᒪᑕᓕᒃ, ᖃᐅᓱᐃᑦᑐᕐᓗ.
  
1960ᓂᑦ, ᐃᓄᐃᑦ ᖁᑦᑎᒃᑐᒥᐅᑕᐃᑦ ᓄᓇᕗᒥ ᐱᓕᕆᐊᖃᖅᓯᒪᔪᑦ ᓴᐳᔾᔨᒍᒪᓪᓗᑎᒃ ᑕᓪᓗᕈᑎᐅᑉ ᐃᒪᖓᓂ. 

2010ᒥ, ᒐᕙᒪᑐᖃᒃᑯᑦ ᓯᕗᓪᓕᖅᐹᖑᔪᒥᒃ ᑐᒃᓯᕋᐅᑎᖃᓚᐅᖅᓯᒪᔪᖅ ᓴᐳᔾᔨᒍᒪᑐᐃᓐᓇᖅᖢᑎᒃ 44,300ᓂ ᑭᑉᐹᕆᒃᑐᓂᒃ 
ᐅᖓᓯᓐᓂᓕᖕᒥ.   ᓯᕗᒧᐊᕈᑎᒋᔭᐅᕙᓪᓕᐊᑎᓪᓗᒍ ᓴᐳᔾᔭᐅᓂᖓ ᑕᓪᓗᕈᑎᐅᑉ ᐃᒪᖓ ᐱᒋᐊᖅᑕᐅᒃᑲᓐᓂᓚᐅᖅᓯᒪᔪᖅ 
2016ᒥ ᑖᒃᑯᐊ ᒐᕙᒪᑐᖃᒃᑯᑦ ᑮᓇᐅᔭᖃᖅᑎᑦᑎᓂᐊᕐᓂᕋᖅᖢᑎᒃ ᑮᓇᐅᔭᖅᑑᑎᒃᓴᕆᔭᖏᓐᓂᑦ ᓴᖅᑭᑎᑦᑎᓗᑎᒃ ᐃᒪᕐᒥᐅᑕᓂ 
ᓴᐳᔾᔨᕕᒃᓴᒥ.  

2017ᒥ ᕿᑭᖅᑕᓃᒃᑯᑦ, ᑲᑐᔾᔨᖃᑎᖃᖅᖢᑎᒃ ᑲᓇᑕᒥ ᒥᕐᖑᐃᖅᓯᕝᕕᓕᕆᔨᒃᑯᓐᓂᑦ ᐊᒻᒪᓗ ᓄᓇᕗᑦ ᒐᕙᒪᒃᑯᓐᓂ 
ᐱᔭᕇᓚᐅᖅᑐᑦ ᖃᐅᔨᓴᕐᓂᕆᔭᖓᓂᒃ ᑕᓪᓗᕈᑎᐅᑉ ᐃᒪᖓᓂ ᓴᐳᔾᔨᕕᒃᓴᐅᓂᐊᖅᖢᓂ.  ᐃᓄᐃᑦ ᖃᐅᔨᒪᔭᑐᖃᖏᑦ 
ᐃᓚᒋᔭᐅᓪᓗᓂ, ᖃᓪᓗᓈᑦ ᖃᐅᔨᒪᔭᖏᑦ ᐊᒻᒪᓗ ᑐᑭᓯᕝᕕᐅᖃᑦᑕᖅᖢᑎᒃ ᐊᕕᒃᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᑦ, ᑖᓐᓇ 
ᖃᐅᔨᓴᕐᓂᕆᔭᐅᓚᐅᖅᑐᖅ ᐊᑐᓕᖁᔨᓕᓚᐅᖅᓯᒪᔪᑦ ᐅᐃᒍᒋᐊᖅᑕᐅᖁᓪᓗᒍ ᑭᓪᓕᒋᔭᐅᔪᖅ. 

ᔪᓚᐃ 2018ᒥ, ᕿᑭᖅᑕᓃᒃᑯᑦ ᓴᖅᑭᑎᑦᑎᓚᐅᖅᑐᖅ ᑕᓪᓗᕈᑎᐅᑉ ᐃᒪᖓᓂ ᓇᐅᑦᑎᖅᑐᖅᑎᓂ ᐆᑦᑐᕋᖅᑕᐅᓂᐊᖅᑐᒥᒃ 
ᐱᓕᕆᐊᕐᒥ ᐃᒃᐱᐊᕐᔪᖕᒥ ᓯᕗᓐᖓᒍᑦ ᐃᑲᔫᓯᐊᖅᑖᕈᑕᐅᓯᒪᔪᒥᒃ.  ᑖᓐᓇ ᐱᓕᕆᐊᒃ ᑲᔪᓯᒍᓐᓇᓚᐅᖅᑐᖅ 
ᑮᓇᐅᔭᖃᖅᑎᑕᐅᓪᓗᑎᒃ ᑲᓇᑕᒥ ᒥᕐᖑᐃᖅᓯᕝᕕᓕᕆᔨᒃᑯᓐᓂᑦ. 

ᑖᓐᓇ ᓇᐅᑦᑎᖅᓱᖅᑏᑦ ᐆᑦᑐᕋᖅᑕᐅᔪᖅ ᐱᓕᕆᐊᖓ ᓇᓗᓇᐃᔭᐃᓯᒪᔪᖅ ᑭᓱᑐᐃᓐᓇᐃᑦ ᑲᔪᓯᒍᓐᓇᖅᖢᑎᒃ ᑖᒃᑯᐊ 
ᒐᕙᒪᑐᖃᒃᑯᑦ ᐃᓘᓐᓇᖏᑦ ᑐᕌᕐᕕᐅᑉᐸᑕ ᐊᒻᒪᓗ ᐱᓕᕆᐊᖃᖅᐸᑕ ᑐᓐᖓᕕᒋᔭᐅᔪᓂᒃ ᓴᐃᒻᒪᖃᑎᒌᒃᐸᓪᓕᐊᒍᒪᓂᕐᒥᒃ 
ᑲᑐᔾᔨᖃᑎᒋᔭᐅᓗᑎᒃ ᐃᓄᐃᑦ.  ᐊᑕᐅᑦᑎᒃᑯᑦ ᓴᐳᑎᒍᓐᓇᖅᑕᕗᑦ ᐊᕙᑎᕗᑦ ᐊᒻᒪᓗ ᑐᓐᖓᕕᓕᐅᖅᐸᓪᓕᐊᓗᑎᒃ 
ᒪᑭᒪᐃᓐᓇᕐᓂᐊᖅᑐᓂᒃ ᓴᓇᔪᓕᕆᓂᕐᒥᒃ ᐊᒻᒪᓗ ᓴᐳᔾᔨᓂᕐᒧᑦ ᐱᓕᕆᐊᒃᓴᓄᑦ. 
 
ᐃᓄᐃᑦ ᐊᒃᑐᐊᖓᑎᓪᓗᒋᑦ ᐃᒪᓂᒃ ᓄᓇᒥᓗ ᐊᑐᖅᓯᒪᔪᑐᖃᐅᖕᒪᑦ ᐊᕙᑎᒥᒃ ᓇᐅᑦᑎᖅᓱᕐᓂᕐᒥᒃ. ᑕᐃᒪᙵᓂᐊᓗᒃ ᐃᓄᐃᑦ 
ᐸᖅᑭᓯᒪᒻᒪᑕ ᐃᓄᐃᑦ ᓄᓇᖓᓐᓂ ᐊᒻᒪᓗ ᐅᑭᐅᖅᑕᖅᑑᑉ ᐊᕙᑎᑦᑎᐊᕚᓗᐊᓂᒃ.  

ᑕᒪᒃᑯᐊ ᒐᕙᒪᑐᖃᒃᑯᓐᓄᑦ ᐊᑐᓕᖅᑎᑕᐅᓚᐅᖅᓯᒪᓂᖏᑦ ᐅᖓᓯᒃᓯᑎᓯᒪᖕᒪᑦ ᐊᒃᑐᐊᖓᓂᐅᔪᓄᑦ ᐃᓄᖕᓄᑦ ᐊᕙᑎᒥᓗ.  
ᑭᓯᐊᓂ ᓴᐃᒻᒪᖃᒌᒃᐸᓪᓕᐊᓕᖅᑎᓪᓗᑕ, ᐃᓄᐃᑦ ᓴᓐᖏᓂᖅᑖᖅᐸᓪᓕᐊᔪᑦ ᓄᓇᓕᖏᑦ ᐊᒻᒪ ᐆᒻᒪᖅᑎᑕᐅᒃᑲᓐᓂᖅᖢᑎᒃ 
ᐱᐅᓯᑐᖃᐅᔪᑦ. 

ᐃᓚᒋᓪᓗᒋᑦ ᑖᒃᑯᓂᖓ ᐱᓕᕆᐊᓂᒃ ᐃᓄᐃᑦ ᐱᕙᓪᓕᐊᑎᑦᑎᕙᓪᓕᐊᔪᑦ ᐱᓕᕆᐊᒃᓴᓂ ᐊᕙᑎᒥᒃ ᓇᐅᑦᑎᖅᑐᕐᓂᕐᒥᒃ 
ᐊᒻᒪ ᒪᑭᒪᐃᓐᓇᕈᓐᓇᖅᑐᓂᒃ ᐱᓕᕆᐊᖃᖅᖢᑎᒃ.  ᐱᓕᕆᐊᒃᓴᑦ ᓱᕐᓗᑐᑦ ᑕᓪᓗᕈᑎᐅᑉ ᐃᒪᖓᓂ ᓇᐅᑦᑎᖅᓱᖅᑏᑦ 
ᐃᒃᐱᐊᕐᔪᖕᒥ ᐱᕕᖃᖅᑎᑦᑎᓂᐊᖅᑐᖅ ᐃᓄᖕᓂᑦ ᐃᖅᑲᓇᐃᔮᖃᕈᓐᓇᕐᓂᕐᒥᒃ ᓴᐳᔾᔨᓂᕐᒥᒃ ᑭᓯᓂᐊᑦᑕᐅᑦ ᐃᓚᒋᔭᐅᖃᑕᐅᔪᖅ 
ᐆᒻᒪᖅᑎᑕᐅᓂᖓᓂᒃ ᐱᕙᓪᓕᐊᔾᔪᑎᒃᓴᑦ, ᐱᕙᓪᓕᐊᑎᑦᑎᓂᕐᒥᒃ ᐱᔪᓐᓇᕐᓂᐅᔪᓂᒃ ᓲᕐᓗ ᐅᒪᔪᖅᓯᐅᕐᓂᖅ, ᐊᒻᒪᓗ 
ᑲᔪᓯᑎᑦᑎᓂᕐᒥᒃ ᐱᖁᑎᒋᔭᑦᑎᓐᓂ ᓴᐳᔾᔨᓂᕐᒥᒃ ᐱᐅᖅᓱᐊᕐᓂᕐᒥᓪᓗ ᐊᖏᕐᕋᑐᖃᕆᔭᑦᑎᓐᓂᒃ.  

98 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ - ᐃᒃᐱᐊᕐᔪᖕᒥ ᓇᐅᑦᑎᖅᓱᖅᑏᑦ 2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ - ᐃᒃᐱᐊᕐᔪᖕᒥ ᓇᐅᑦᑎᖅᓱᖅᑏᑦ 



ᐃᒃᐱᐊᕐᔪᒃ, ᑐᑭᖃᖅᑐᖅ, “ᓯᕕᑭᑦᑐᑯᓗᒃ ᓄᓇᒃᑯᑦ” ᐊᑯᓐᓂᖓᓐᓃᖦᖢᓂ ᖃᖅᑲᓂᒃ ᑕᕆᐅᕐᒥᓗ ᐹᕆᔭᖓᓂᑦ ᓯᕐᒥᓕᐅᑉ 
ᒥᕐᖑᐃᖅᓯᕝᕕᖓᓂ. 

ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᐱᖁᑎᑐᖃᐃᑦ ᐸᐃᑉᐹᖑᔪᑦ ᓇᓗᓇᐃᖅᓯᓯᒪᔪᑦ ᐃᓄᐃᑦ ᑕᒫᓃᓯᒪᔪᑦ ᑕᐃᑲᓂ 2,000ᓂ 
ᐊᕐᕌᒍᓂ ᐅᖓᑖᓄᑦ. ᐅᒪᔪᖅᓯᐅᖃᑦᑕᕐᓂᖅ ᑎᑭᑎᑦᑎᓯᒪᔪᖅ ᐃᓄᖕᓂᑦ ᑕᐃᑯᖓ.  

ᓄᓇᓕᖓ ᐱᓐᖑᖅᑎᑕᐅᓚᐅᖅᓯᒪᔪᖅ ᒪᑐᐃᖅᓯᔪᖃᖅᑎᓪᓗᒍ ᓂᐅᕕᕐᕕᖕᒥ ᓂᐅᕕᖅᑎᓂᑦ 1933ᒥ, ᑭᖑᓂᐊᒍᑦ ᐊᓐᓕᑲᒃᑯᑦ 
ᑐᒃᓯᐊᕐᕕᖓ ᒪᑐᐃᖅᖢᓂ 1937ᒥ.  ᐃᓄᐃᑦ ᓅᑕᐅᒋᐊᖃᓚᐅᖅᓯᒪᔪᑦ ᒐᕙᒪᑐᖃᒃᑯᓐᓄᑦ  ᕼᐊᒻᓚᒧᑦ.

ᐃᒃᐱᐊᕐᔪᒃ ᖃᓂᒋᔭᖃᖅᑐᖅ ᐅᔭᕋᕐᓂᐊᕐᕕᕕᓂᕐᒥᒃ ᓇᓂᓯᕕᖕᒥ, ᑖᓐᓇ ᓄᓇᓕᒃ ᓇᖕᒥᓂᖅ ᒪᑭᑕᑦᑎᐊᓚᐅᖅᓯᒪᔪᖅ ᑕᐃᑯᖓ 
ᑎᑭᖦᖢᒍ ᒪᑐᓐᓂᕆᓚᐅᖅᑕᖓᓄᑦ  2002ᒥ.

ᐃᒃᐱᐊᕐᔫᑉ ᒥᒃᓵᓄᑦ 
ᑐᑭᓯᒋᐊᕈᑏᑦ
73° 02’ N 85° 10’ W

1110 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ - ᐃᒃᐱᐊᕐᔪᖕᒥ ᓇᐅᑦᑎᖅᓱᖅᑏᑦ 2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ - ᐃᒃᐱᐊᕐᔪᖕᒥ ᓇᐅᑦᑎᖅᓱᖅᑏᑦ 



ᐃᒃᐱᐊᕐᔪᒃ:
ᓈᓴᐅᑎᑎᒍᑦ

ᑲᑎᓪᓗᒋᑦ ᐃᓄᖁᑎᒋᔭᐅᔪᑦ 
ᐅᓄᕐᓂᖏᑦ

ᐃᓄᒻᒪᕇᑦ ᐅᓄᕐᓂᖏᑦ 

ᐃᓄᒃᑎᑑᕈᓐᓇᖅᑐᑦ

ᐅᑭᐅᖃᕋᔪᒃᑐᑦ

ᖃᔅᓯᐅᓂᖏᑦ ᖁᕝᕙᓯᓐᓂᖅᓴᓄᑦ 
ᐃᓕᓐᓂᐊᖅᑎᑦ 
ᓇᓗᓇᐃᒃᑯᑕᖅᑖᖅᓯᒪᓂᖏᑦ

ᖑᓂᖏᑦ ᓂᓐᓂᐅᖅᑐᑦ 

ᐃᖅᑲᓇᐃᔭᖅᑐᑦ

ᑮᓇᐅᔭᓕᐅᕐᓂᓪᓗᐊᖅᑕᖅ

ᓂᖃᐃᑐᖃᑦᑕᖅᑐᑦ

96%
868 31%

93% 42.1%

25.2 21,696
38% 56%

1312 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ - ᐃᒃᐱᐊᕐᔪᖕᒥ ᓇᐅᑦᑎᖅᓱᖅᑏᑦ 2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ - ᐃᒃᐱᐊᕐᔪᖕᒥ ᓇᐅᑦᑎᖅᓱᖅᑏᑦ 



ᔪᓚᐃ  2018ᒥ ᕿᑭᖅᑕᓃᒃᑯᑦ ᐱᓐᖑᖅᑎᑦᑎᓚᐅᕐᒪᑕ ᓇᐅᑦᑎᖅᓱᖅᑎᓂᑦ  
ᑕᓪᓗᕈᑎᐅᑉ ᐃᒪᖓᓄᑦ ᐆᑦᑐᕋᖅᑕᐅᓂᐊᖅᑐᒥᒃ ᐱᓕᕆᐊᖑᓪᓗᓂ ᐃᒃᐱᐊᕐᔪᖕᒥ.  
ᑖᓐᓇ ᐱᓕᕆᐊᒃᓴᖅ ᓯᕗᓐᖓᒍᑦ ᐃᑲᔫᓯᐊᖅᑖᕈᑕᐅᓯᒪᔪᖅ ᑕᓪᓗᕈᑎᐅᑉ 
ᐃᒪᖓᓂᑦ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓂᒃ ᐃᑲᔫᓯᐊᒃᓴᖏᓐᓄᑦ ᐊᖏᕈᑎᓂᑦ 
ᑮᓇᐅᔭᖃᖅᑎᑕᐅᔪᒥᒃ ᑲᓇᑕᒥ ᒥᕐᖑᐃᖅᓯᕝᕕᓕᕆᔨᒃᑯᓐᓄᑦ. 

ᑖᓐᓇ ᐱᓕᕆᐊᖅ ᓇᓗᓇᐃᔭᓯᒪᔪᖅ ᐃᓄᐃᑦ ᐱᓕᕆᐊᒃᓴᕆᓂᐊᖅᑕᖏᓐᓂᒃ 
ᐊᕙᑎᒥᒃ ᓇᐅᑦᑎᖅᓱᕐᓂᕐᒥᒃ ᐊᒻᒪᓗ ᐅᒪᔪᖅᓯᐅᓂᕐᒥᕐᒃ ᓴᐳᔾᔨᕕᖕᒥ.  
ᑐᓐᖓᕕᓕᐅᖅᓯᒪᒋᓪᓗᓂ ᐃᓕᓐᓂᐊᖅᑎᑦᑎᖃᑦᑕᕐᓂᕐᒥᒃ, 
ᐃᖅᑲᓇᐃᔮᒃᓴᖃᖅᑎᑦᑎᓂᕐᒥᒃ ᐊᒻᒪᓗ ᐊᓯᖏᓐᓂᑦ ᐱᕚᓪᓕᕈᑎᒃᓴᕆᔭᐅᔪᓐᓇᖅᑐᓄᑦ 
ᐃᓄᖕᓄᑦ.  

ᑖᓐᓇ ᐊᑐᖅᖢᒍ ᓇᐅᑦᑎᖅᓱᖅᑏᑦ ᑕᓪᓗᕈᑎᐅᑉ ᐃᒪᖓᓄᑦ ᐅᑦᑐᕋᖅᑕᐅᓯᒪᔪᒥᒃ 
ᐱᓕᕆᐊᕐᒥᒃ, ᑖᒃᑯᐊ ᓇᐅᑦᑎᖅᓱᖅᑏᑦ, ᐊᐅᓚᑦᑎᓂᐊᖅᑐᑦ ᐃᒪᓂᒃ ᐃᒃᐱᐊᕐᔫᑉ 
ᖃᓂᒋᔭᖓᓐᓃᑦᑐᓂᒃ.  ᑖᒃᑯᐊ ᓇᐅᑦᑎᖅᓱᖅᑏᑦ ᖃᐅᔨᓴᖃᑦᑕᕐᓂᐊᖅᑐᑦ 
ᐋᓐᓇᐅᒪᖃᑎᒌᖕᓂᐅᔪᓂᒃ ᐃᒪᓂ, ᐋᖅᑭᐅᒪᑎᑦᑎᓗᑎᒃ ᐃᓕᖅᑯᓯᑐᖃᕐᕕᐅᔪᓂᒃ, 
ᐃᑲᔪᖃᑦᑕᕐᓗᑎᒃ ᐃᒪᓂᒃ ᓄᓇᓂᓪᓗ ᐸᕐᓇᐃᒍᑕᐅᔪᓂᒃ ᐊᐅᓚᑦᑎᔾᔪᑎᒋᔭᐅᔪᓂᓗ 
ᐊᒻᒪᓗ ᖃᑭᒋᐊᖅᑎᑦᑎᕙᓪᓗᑎᒃ ᑭᖑᕚᕇᖑᔪᓂᒃ ᐊᒥᖅᑳᖃᑎᒌᖃᑦᑕᕐᓂᕐᒥᒃ 
ᐃᓄᐃᑦ ᖃᐅᔨᔭᒪᖏᓐᓂ.  ᐃᓚᒋᓪᓗᒍ ᓇᐅᑦᑎᖅᑐᖃᑦᑕᕐᓂᕐᒥᒃ, ᑖᒃᑯᐊ 
ᓇᐅᑦᑎᖅᓱᖅᑏᑦ ᐅᒪᔪᖅᓯᐅᖅᑎᐅᔪᑦ ᐊᖑᒐᐃᒻᒪᑕᓗ ᓄᓇᓕᖕᒥᐅᓂ 
ᑐᓂᔭᐅᕙᒃᖢᑎᒃ.  

ᓇᐅᑦᑎᖅᓱᖅᑏᑦ ᒥᒃᓵᓄᑦ
“ᐃᖅᑲᓇᐃᔮᖅ ᖁᕕᐊᒋᔭᕋ.  
ᓇᒧᓐᖓᐅᕈᓘᔭᕈᓐᓇᕋᒪ 
ᐅᐸᓚᐅᖅᓯᒪᓐᖏᑕᓐᓂ.  ᓄᑖᓂᓗ 
ᐃᓕᓐᓂᐊᕈᓐᓇᕐᓂᐊᖅᖢᖓ 
ᐊᒻᒪᓗ ᐱᓕᕆᓗᖓ 
ᐱᓕᕆᐊᕆᓚᐅᖅᓯᒪᓐᖏᑕᓐᓂ.”  

- ᒪᐃᒃ ᐊᑯᒪᓕᒃ

1514 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ - ᐃᒃᐱᐊᕐᔪᖕᒥ ᓇᐅᑦᑎᖅᓱᖅᑏᑦ 2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ - ᐃᒃᐱᐊᕐᔪᖕᒥ ᓇᐅᑦᑎᖅᓱᖅᑏᑦ 



ᐃᖅᑲᓇᐃᔮᕆᔭᖏᑕ  
ᒥᒃᓵᓄᑦ:
ᐱᓕᕆᐊᒃᓴᓪᓗᐊᑕᕆᔭᐅᔪᑦ ᓇᐅᑦᑎᖅᓱᖅᑎᓄᑦ  

ᐆᒪᔪᖅᓯᐅᕐᓂᖅ ᐊᒻᒪᓗ 
ᓂᕿᓂᑦ ᐊᐅᓚᑦᑎᓂᖅ

ᓇᐅᑦᑎᓱᖅᑏᑦ ᑐᙵᓱᑦᑎᑦᑎᕙᑦᑐᑦ ᓂᐅᕐᕈᐊᓂᑦ 
ᐳᓛᕆᐊᕐᓯᒪᔪᓂᓪᓗ ᑕᓪᓗᕈᑎᐅᑉ ᐃᒪᖓᓄᑦ ᑲᓇᑕᒥ 
ᐃᒫᓂ ᓴᐳᔾᔨᕕᒻᒧᑦ ᐊᒻᒪᓗ ᓇᓗᓇᐃᔭᐃᕙᑦᑐᑎᒃ 
ᐊᕙᑎᖓᑕ ᒥᔅᓵᓅᖓᔪᓂᑦ ᐊᒻᒪᓗ ᐃᓕᖅᑯᓯᖅᑎᒍᑦ 
ᐊᑑᑎᖃᓪᓗᐊᑕᕐᓂᖓᑕ ᒥᔅᓵᓄᑦ. 

ᕿᓂᖅᑏᑦ
ᓇᐅᑦᑎᓱᖅᑏᑦ ᐱᓕᕆᖃᑎᖃᓪᓚᑦᑖᐸᑦᑐᑦ ᓄᓇᖅᑲᑎᖏᓐᓂᑦ, 
ᐊᖅᑯᑎᐅᕙᑦᑐᑎᒃ ᐃᓄᑐᖃᕐᓄᑦ ᐃᓅᓱᑦᑐᓄᓪᓗ.

ᓄᓇᓖᑦ ᐃᓚᐅᓂᖏᑦ

ᓇᐅᑦᑎᓱᖅᑏᑦ ᖃᐅᔨᓴᖃᑦᑕᓲᑦ ᑕᓪᓗᕈᑎᐅᑉ ᐃᒪᖓᓂ 
ᓇᐅᑦᑎᓱᕐᐸᑦᑐᑎᒃ ᐃᒪᖓᑕ/ᓯᑯᖓᑕ ᖃᓄᐃᑦᑑᓂᖓᓂᒃ 
ᓂᕐᔪᑎᓂᓪᓗ.

ᓄᓇᑦᑎᓂᖅ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ 

ᐱᒻᒪᕆᐅᓂᕐᐹᖑᓂᖓ ᓇᐅᑦᑎᓱᖅᑏᑦ ᐃᖅᑲᓇᐃᔮᖓᓂ 
ᐊᖑᓇᓱᖃᑦᑕᕐᓂᖅ ᐃᒪᕐᒥᐅᑕᕐᓂᑦ ᐆᒪᔪᓂᑦ ᐊᒻᒪᓗ 
ᐊᐃᑦᑐᕐᓱᐃᕙᑦᑐᑎᒃ ᐊᖑᓂᑦᑕᒥᓂᖏᓐᓂᒃ ᐃᑲᔪᖅᑐᑎᒃ 
ᓂᕆᑎᑦᑎᖃᑦᑕᓂᕐᒥᒃ ᓄᓇᖅᑲᑎᖏᓐᓂᒃ.

ᕿᓂᖅᑏᑦ ᐸᕐᓴᐃᔩᓪᓗ

ᓇᐅᑦᑎᓱᖅᑏᑦ ᐃᑲᔪᕐᐸᑦᑐᑦ ᓄᓇᖅᑲᑎᖏᓐᓂᑦ 
ᐊᒻᒪᓗ ᖁᑦᑎᑦᑎᒥᐅᓂᑦ ᕿᓂᖅᑐᖃᖅᑎᓪᓗᒍ 
ᐸᕐᓴᐃᔪᖃᕆᐊᖃᖅᑎᓪᓗᒍᓗ.

“ᐃᖅᑲᓇᐃᔮᒃᓴᑦᑎᐊᕚᓗᒃ.  
ᐅᒪᔪᖅᓯᐅᖃᑦᑕᕈᓐᓇᖅᑐᒍᑦ, ᓇᐅᑦᑎᖅᓱᖃᑦᑕᕐᖢᑕ, 
ᐊᒻᒪᓗ ᐃᑲᔪᖅᖢᒋᑦ ᓄᓇᓕᖕᒥᐅᑕᑦ.”  

- ᔫᓱᐊ ᑭᒍᑦᑕᖅ 

ᐃᓕᖅᑯᓯᐅᑉ ᒥᒃᓵᓄᑦ 
ᑐᑭᓯᐅᒪᑎᑦᑎᔩᑦ ᑐᑭᓕᐅᕆᔩᓪᓗ

ᓇᐅᑦᑎᓱᖅᑏᑦ ᐃᑲᔪᕐᐸᑦᑐᑦ ᓄᐊᑦᑎᖃᑦᑕᓂᕐᒥᒃ 
ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪᓗ ᐱᖅᑯᓯᖅᑎᒍᑦ 
ᐃᓕᓯᒪᔭᖏᓐᓂᑦ ᐃᓄᑐᖃᕐᓂᑦ.

1716 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ - ᐃᒃᐱᐊᕐᔪᖕᒥ ᓇᐅᑦᑎᖅᓱᖅᑏᑦ 2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ - ᐃᒃᐱᐊᕐᔪᖕᒥ ᓇᐅᑦᑎᖅᓱᖅᑏᑦ 



ᓂᐅᕆ ᐃᖃᓗᔾᔪᐊᖅ
ᓇᐅᑦᑎᖅᓱᖅᑏᑦ ᐊᐅᓚᑦᑎᔨᖓ 

“ᑖᓐᓇ ᐃᖅᑲᓇᐃᔮᖅ ᐱᓕᕆᐊᖃᖅᑐᖅ 
ᐊᒃᓱᕉᑎᒌᓐᓇᖅᑕᕋᓂ, ᐊᒥᓱᓄᑦ ᐊᕐᕌᒍᓄᑦ − 
ᐃᒪᖁᑎᕗᑦ ᓴᐳᑎᓗᒋᑦ.”  

ᓂᐅᕆ ᐃᖃᓗᔾᔪᐊᖅ ᐊᕙᑎᓕᕆᓂᕐᒥᒃ ᐃᑲᔪᖅᑐᐃᔨᐅᔪᖅ ᐊᒻᒪᓗ ᐊᔾᔨᓕᐅᕆᔨᐅᓪᓗᓂ ᐊᔭᐅᖅᑐᐃᖏᓐᓇᖃᑦᑕᖅᓯᒪᓪᓗᓂ 
ᓴᐳᒻᒥᖁᔨᓯᒪᓪᓗᓂ ᐊᒻᒪ ᐱᐅᖅᓱᐊᖁᓪᓗᓂ ᖁᑦᑎᒃᑐᒥ ᐃᓅᓯᖓᓂ. ᐃᖃᓗᔾᔪᐊᖅ ᕼᐊᒻᓚᒃᑯᓐᓂᑦ ᒪᐃᔭᒋᔭᐅᓯᒪᔪᖅ 
ᐱᖓᓱᓄᑦ ᓂᕈᐊᖅᑕᐅᕝᕕᓂᒃ ᐊᒻᒪᓗ ᐃᓚᒋᔭᐅᖃᑕᐅᓪᓗᓂ ᐱᓐᖑᖅᑎᑦᑎᖃᑕᐅᓚᐅᖅᑐᒥᒃ ᓄᓇᕗᒥ ᐸᖓᒍᔾᔨᓂᕐᒥᒃ, ᑖᓐᓇ 
ᐊᕐᕌᒍᑕᒫᑦ ᕿᒧᒃᓯᐅᕐᔪᐊᕐᓂᐅᓲᖅ. ᐃᖃᓗᔾᔪᐊᖅ ᐊᖓᔪᖅᑳᖏᑦ ᓅᑕᐅᓚᐅᖅᓯᒪᔪᑦ ᓄᓇᒋᕙᓚᐅᖅᑕᖏᓐᓂᑦ ᓇᑦᑎᖅᓱᔪᕐᒥᑦ 
ᑲᖏᖅᑐᒑᐱᖕᒧᑦ, ᑕᐃᑲᓂᓗ ᐃᓅᓚᐅᖅᓯᒪᔪᖅ.

ᐊᐃᑉᐸᓕᒃ ᐱᖓᓱᓂᓗ ᐸᓂᖃᖅᖢᓂ ᐃᕐᓂᑐᐊᖃᖅᖢᓂ

ᑮᓇᐅᔭᓕᐅᖅᑎᑐᐊᖅ ᐃᓚᒋᔭᒥᓂᒃ

ᑎᓴᒪᐅᓪᓗᑎᒃ ᐃᓪᓗᒥᐅᖃᑎᒌᑦ

1918 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ - ᐃᒃᐱᐊᕐᔪᖕᒥ ᓇᐅᑦᑎᖅᓱᖅᑏᑦ 2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ - ᐃᒃᐱᐊᕐᔪᖕᒥ ᓇᐅᑦᑎᖅᓱᖅᑏᑦ 



“ᖃᐅᔨᒪᔪᖓ ᐃᓅᓱᒃᑐᖃᕐᒪᑦ ᐊᑖᑕᖃᓐᖏᑦᑐᓂᒃ.  
ᐱᕕᖃᖅᑎᑦᑎᔪᓐᓇᖅᑕᕗᑦ ᐃᓕᓐᓂᐊᕈᓐᓇᕐᓂᕐᒥᒃ.  
ᐃᓕᓐᓂᐊᖅᑎᒍᓐᓇᖅᑕᕗᑦ ᐱᐅᓯᑐᖃᒃᑯᑦ ᖃᓄᖅ 
ᓇᑦᑎᖅᑐᖃᓲᖑᒻᒪᖔᖅ ᐅᓈᕐᒥ ᐊᑐᕐᓗᑎᒃ.”

ᒥᓵᑭ ᐊᓗᕈᑦ ᓄᓇᓕᖕᒥ ᓯᕗᓕᖅᑎᐅᔪᖅ ᐊᒻᒪᓗ ᑐᓵᔨᐅᕙᒃᖢᓂ ᑐᑭᓯᐅᒪᑦᑎᐊᓪᓚᕆᑦᑐᓂᑦ ᐃᓄᒃᑎᑑᖓᔪᓂᑦ. ᐊᓗᕈᑦ 
ᐃᒃᐱᐊᕐᔪᖕᒥᐅᑕᐅᓯᒪᔪᖅ ᑕᐃᒪᓐᖓᓂᑦ ᐱᖓᓲᔪᖅᑐᓂ ᐊᕐᕌᒍᖃᓕᖅᑎᓪᓗᒍ, ᐃᓚᒌᑦ ᓅᑎᓪᓗᒋᑦ ᓄᓇᒋᓚᐅᖅᑕᒥᓂᑦ ᑖᒃᑯᐊ 
ᐊᓪᓗᕈᑦ ᖃᑕᓐᖑᑎᖏᓪᓗ ᒐᕙᒪᒃᑯᓐᓄᑦ ᐊᐅᓚᑕᐅᔪᒥᒃ ᐃᓕᓐᓂᐊᕈᓐᓇᖁᓪᓗᒋᑦ.
  
ᐊᓗᕈᑦ ᐃᓕᓐᓂᐊᕈᓐᓃᓚᐅᖅᑐᖅ ᖁᑦᑎᖕᓂᓕᖕᒥᑦ 8ᒥ, ᐊᒻᒪᓗ ᑭᖑᓂᖓᓂᑦ ᐃᓕᓐᓂᐊᕆᐊᓕᓚᐅᖅᑐᖅ ᐅᑭᐅᖅᑕᖅᑐᒥ 
ᓯᓚᑦᑐᖅᓴᕐᕕᖕᒧᑦ.   

ᐊᓗᕈᑦ ᐃᖅᑲᓇᐃᔮᖃᖃᑦᑕᖅᓯᒪᔪᖅ ᐊᔾᔨᒌᓐᖏᑦᑐᓂᒃ ᐃᖅᑲᓇᐃᔮᓂ ᓲᕐᓗ ᐅᔭᕋᕐᓂᐊᕐᕕᖕᒥ ᐃᖅᑲᓇᐃᔭᕐᓂᕐᒥᒃ 
ᐅᒪᔪᕐᓂᐊᖅᑎᐅᓂᕐᒧᑦ.  

ᐊᐃᑉᐸᓕᒃ 7ᓂ ᕿᑐᕐᖓᖃᖅᖢᑎᒃ, ᐱᖓᓱᑦ ᓇᖕᒥᓂᖏᑦ 
ᐊᒻᒪ ᑎᓴᒪᐅᔪᑦ ᑎᒍᐊᖑᔪᑦ, 15ᖑᔪᑦ ᐃᕐᖑᑕᖏᑦ ᐊᒻᒪᓗ 
ᐊᑕᐅᓯᕐᒥ ᐃᓗᓕᖃᖅᖢᓂ

ᑮᓇᐅᔭᓕᐅᖅᑎᑐᐊᖅ ᐃᓚᒋᔭᖏᓐᓂᑦ

ᐃᓪᓗᒥᒃ ᑎᓴᒪᓕᖕᓂᑦ ᐃᓪᓗᕈᓯᓕᖕᒥ

ᒥᓵᑭ ᐊᓗᕈᑦ
ᓇᐅᑦᑎᓱᖅᑎᒃᑯᑦ ᑲᒪᔨᖓ 

2120 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ - ᐃᒃᐱᐊᕐᔪᖕᒥ ᓇᐅᑦᑎᖅᓱᖅᑏᑦ 2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ - ᐃᒃᐱᐊᕐᔪᖕᒥ ᓇᐅᑦᑎᖅᓱᖅᑏᑦ 



“ᐅᐱᒍᓱᒃᑐᖓ ᐃᓅᓪᓗᖓ, ᓅᖃᑦᑕᕈᓐᓇᕋᒪ 
ᐃᓱᒫᓗᓐᖏᓪᓗᖓ ᑮᓇᐅᔭᓕᐅᕋᓱᐊᕆᐊᖃᕐᓂᕐᒥᒃ 
ᓲᕐᓗ ᐊᓪᓚᕝᕕᓕᖕᓂ ᐃᖅᑲᓇᐃᔮᒃᓴᓄᑦ.” 

ᔫᓱᐊ ᑭᒍᑦᑕᖅ ᐅᒪᔪᖅᓯᐅᖅᑎᓪᓚᕆᒃ ᐊᒻᒪᓗ ᓯᕗᒃᑲᑕᖅᑎᒋᔭᐅᓪᓗᓂ ᖁᕕᐊᒋᔭᖃᑦᑎᐊᖅᖢᓂ ᓅᓯᒪᔭᕆᐊᒃᓴᒥᒃ.  
ᑭᒍᑦᑕᖅ ᐃᒃᐱᒍᓱᖃᑦᑕᓕᓚᐅᕐᖓᑦ ᐃᖅᑲᓇᐃᔮᕆᓚᐅᖅᑕᒥᓂᒃ ᐃᓪᓗᓂᒃ ᐋᖅᑭᒃᓱᐃᔨᐅᓂᕐᒧᑦ ᓴᓇᔪᓕᕆᓂᕐᒥᓪᓗ 
ᐃᓚᒋᔭᐅᑦᑎᐊᕈᓐᓃᖅᑑᔭᓚᐅᕐᒪᑦ ᓄᓇᓕᒥᓂᒃ ᐊᒻᒪᓗ ᐃᓕᖅᑯᓯᑎᒍᑦ ᐱᔪᒪᔭᕆᓚᐅᖅᑕᖏᓐᓂᑦ. 

ᐊᕐᕌᒍᓂ ᖄᖏᖅᑐᓂᒃ ᑭᒍᑦᑕᖅ ᐃᖅᑲᓇᐃᔮᒃᓴᓂᒃ ᕿᓂᖃᑦᑕᓚᐅᖅᑐᖅ ᓄᓇᓕᒥᓂᒃ, ᑭᓯᐊᓂ ᓄᓇᓕᖕᒥᐅᓂᒃ 
ᐃᓚᒋᔭᐅᑦᑎᐊᖃᑦᑕᖅᓯᒪᓪᓗᓂ ᐊᓯᐊᓂᒃ ᐃᖅᑲᓇᐃᔮᖅᑕᖃᑦᑕᖅᑎᓪᓗᒍ ᐊᓯᓂ ᓄᓇᓕᖕᒥ.  ᐃᓚᒋᔭᐅᑎᓪᓗᒍ 
ᓇᐅᑦᑎᖅᑐᖅᑎᓂ, ᑭᒍᑦᑕᖅ ᐅᖃᓚᐅᖅᑐᖅ ᑖᓐᓇ ᐃᖅᑲᓇᐃᔮᖅᑖᕆᔭᖓᑦ ᐊᔾᔨᐅᓐᖏᑦᑑᓂᖓᓂᒃ, ᐊᒃᑐᐊᒋᐊᕐᓂᐅᖕᒪᑦ 
ᐃᓕᖅᑯᓯᑎᒍᑦ ᐱᔪᒪᓯᒪᔭᐅᔪᓂᒃ.

ᐊᐃᑉᐸᓕᒃ ᑎᓴᒪᓂᒃ ᕿᑐᕐᖓᖃᖅᖢᑎᒃ, ᒪᕐᕉᒃ 
ᓇᖕᒥᓂᖏᑦ ᐊᒻᒪᓗ ᒪᕐᕉᒃ ᐃᓚᒋᔭᖏᓐᓂᓐᖔᖅᑐᑦ

ᑮᓇᐅᔭᓕᐅᖅᑎᑐᐊᖅ ᐃᓚᒋᔭᖏᓐᓂᑦ

ᐱᖓᓲᔪᖅᑐᑦ ᓴᑭᒃᑯᖏᑕ ᐃᓪᓗᖓᓃᑲᐃᓐᓇᖅᑐᑦ 
ᑕᓪᓕᒪᓂᑦ−ᐃᓪᓗᕈᓯᓕᒻᒥ ᐊᐅᓪᓚᕐᓯᒪᓂᖏᓐᓂ. 
ᓯᕗᓂᔅᓴᑎᓐᓂ ᐃᓪᓗᑖᓛᕐᒪᖔᑕ ᓇᓗᓇᖅᑐᖅ. 

ᔫᓱᐊ ᑭᒍᑦᑕᖅ
ᓇᐅᑦᑎᖅᓱᖅᑎᓂᑦ ᓯᕗᓕᖅᑎ 

2322 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ - ᐃᒃᐱᐊᕐᔪᖕᒥ ᓇᐅᑦᑎᖅᓱᖅᑏᑦ 2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ - ᐃᒃᐱᐊᕐᔪᖕᒥ ᓇᐅᑦᑎᖅᓱᖅᑏᑦ 



 “ᐸᓂᒐ ᑕᑯᑎᒐᒃᑯ ᖃᒧᑕᐅᔭᒥᒃ ᓂᐅᕕᕈᓐᓇᓚᐅᖅᑕᓐᓂᒃ 
ᐃᖅᑲᓇᐃᔮᖅᑖᓚᐅᖅᑎᓪᓗᖓ, ᖁᕕᐊᓱᓚᐅᖅᑐᖅ, ᑮᓇᖓ 
ᑕᑯᒐᒃᑯ ᐅᒪᑎᒃᑯᑦ ᐋᓐᓂᕈᑎᒋᓚᐅᖅᑕᕋ.”  

ᔫᓇ ᒪᒃᐸ ᓇᖕᒥᓂᖅ ᐃᓕᓐᓂᐊᖅᑎᑦᑎᓪᓗ ᐊᓇᐅᓪᓚᒐᕈᓐᓇᖅᓯᓯᒪᔪᖅ ᐱᓐᖑᐊᖅᐸᒃᖢᓂ ᑐᒃᓯᐊᕐᕕᖕᒥ.  ᒪᒃᐸ ᐊᒥᓱᓂᑦ 
ᐊᕐᕌᒍᓄᑦ ᐃᓕᓴᓪᓗᓂ.  

ᐊᔾᔨᒌᓐᖏᑦᑐᓂᒃ ᐃᖅᑲᓇᐃᔮᖃᖅᓯᒪᔪᖅ ᐅᔭᕋᕐᓂᐊᕐᕕᖕᒥ, ᑭᓯᐊᓂ ᐅᔭᕋᕐᓂᐊᕐᕕᖕᒦᖦᖢᓂ, ᐊᖏᕐᕋᖅᓯᒪᓐᖏᑎᓪᓗᒍ 
ᐊᒃᓱᕈᓐᓇᖃᑦᑕᓚᐅᖅᑐᖅ ᐃᓚᒋᔭᖏᓐᓄᑦ.  ᒪᒃᐸ ᓈᒻᒪᒃᓴᓚᐅᓐᖏᑦᑐᑦ ᐅᕕᓂᐅᖃᑎᒋᔭᐅᓐᖏᑦᑐᑦ 
ᐃᓚᐃᓐᓈᖅᓯᐅᕆᖃᑦᑕᖅᑎᓪᓗᒋᑦ ᐅᔭᕋᕐᓂᐊᕐᕕᖕᒥ. 

ᑕᒪᒃᑯᐊ ᐊᒃᓱᕈᓐᓇᓚᐅᖅᑐᑦ ᓄᖅᑲᕈᑎᒋᓚᐅᖅᓯᒪᔭᖏᑦ ᐊᒻᒪᓗ ᐃᖅᑲᓇᐃᔮᖃᕈᓐᓃᖅᖢᓂ.  ᒪᒃᐸ ᐃᖅᑲᓇᐃᔮᖅᑖᕆᔭᖓ 
ᖃᓂᓪᓕᑎᑦᑎᓯᒪᔪᖅ ᐃᓚᒋᔭᖏᓐᓂᒃ, ᐊᒻᒪᓗᑦᑕᐅᖅ ᐃᓕᖅᑯᓯᕐᒥᓂᒃ ᓄᓇᓕᖓᓂᓗ. 

ᐊᐃᑉᐸᓕᒃ ᑎᓴᒪᓂᒃ ᕿᑐᕐᖓᖃᖅᖢᑎᒃ 12 ᑐᖔᓂ 
ᐊᕐᕌᒍᖃᖅᑐᓂ

ᑮᓇᐅᔭᓕᐅᖅᑎᑐᐊᖅ ᐃᓚᒋᔭᖏᓐᓂᑦ

ᐱᖓᓲᔪᖅᑑᓪᓗᑎᒃ ᐃᓪᓗᒥᐅᖃᑎᒌᑦ ᒪᕐᕉᓐᓂᒃ−
ᐃᓪᓗᕈᓯᓕᒻᒥ ᐃᓪᓗᒥ 

ᔫᓇ ᒪᒃᐸ
ᓇᐅᑦᑎᖅᓱᖅᑎ 

2524 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ - ᐃᒃᐱᐊᕐᔪᖕᒥ ᓇᐅᑦᑎᖅᓱᖅᑏᑦ 2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ - ᐃᒃᐱᐊᕐᔪᖕᒥ ᓇᐅᑦᑎᖅᓱᖅᑏᑦ 



“ᐊᖑᔭᕗᑦ ᐊᒥᖅᑳᕈᑕᐅᓲᑦ.  ᐃᓐᓇᖁᑎᕗᑦ 
ᑐᓂᔭᐅᕙᒃᑐᑦ. ᑐᓂᓯᖃᑦᑕᖅᑐᒍᑦ ᑕᐃᒃᑯᓂᖓ 
ᑭᓱᖃᙱᑦᑐᓄᑦ.”

ᒪᐃᒃ ᐊᑯᒪᓕᒃ ᓄᑲᖅᖠᖅᐹᖑᓪᓗᓂ ᓇᐅᑦᑎᖅᓱᖅᑎᐅᖃᑕᐅᔪᖅ.  ᐃᓚᒋᔭᐅᓚᐅᓐᖏᑎᓪᓗᒍ, ᐊᑯᒪᓕᒃ ᕼᐊᒻᓚᒃᑯᓐᓂᑦ 
ᐃᖅᑲᓇᐃᔭᓚᐅᖅᑐᖅ ᐱᓐᖑᐊᖅᑐᓕᕆᔨᐅᓪᓗᓂ ᐋᖅᑭᒃᓱᐃᕙᒃᖢᓂ ᐊᔾᔨᒌᓐᖏᑦᑐᓂᒃ ᖃᓄᐃᓕᐅᕈᑎᒃᓴᓂ ᐱᓐᖑᐊᕈᑎᒃᓴᓂᓗ.  

ᐃᓚᒋᔭᐅᓪᓗᖓ ᓇᐅᑦᑎᖅᓱᖅᑎᑯᓐᓂᒃ ᐊᑯᒪᓕᒃ ᐱᕕᖃᓚᐅᕐᒪᑦ ᐃᓕᒍᓐᓇᕐᓂᕐᒥᒃ ᐊᖑᓇᓱᒍᓐᓇᕐᓂᕐᒥᒃ ᐊᒻᒪ ᕿᑐᕐᖓᖏᓐᓂᒃ 
ᐃᓕᓐᓂᐊᖅᑎᑦᑎᒍᒪᓪᓗᓂ ᐅᒪᔪᖅᓯᐅᕐᓂᕐᒧᑦ.

ᐊᐃᑉᐸᓕᒃ ᑎᓴᒪᓂᒃ ᐃᕐᓂᖃᖅᖢᑎᒃ ᐊᕐᕌᒍᖃᖅᑐᓂᒃ 
ᐱᖓᓲᔪᖅᑐᑦ ᑐᖔᓂ

ᑮᓇᐅᔭᓕᐅᖅᑎᑐᐊᖅ ᐃᓚᒋᔭᖏᓐᓂᑦ

ᐱᒐᓲᔪᖅᑑᓪᓗᑎᒃ ᐃᓪᓗᒥᐅᖃᑎᒌᑦ ᐱᖓᓱᓂᑦ−
ᐃᓪᓗᕈᓯᓕᒻᒥ ᐃᓪᓗᒥ

ᒪᐃᒃ ᐊᑯᒪᓕᒃ
ᓇᐅᑦᑎᓱᖅᑎ 

2726 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ - ᐃᒃᐱᐊᕐᔪᖕᒥ ᓇᐅᑦᑎᖅᓱᖅᑏᑦ 2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ - ᐃᒃᐱᐊᕐᔪᖕᒥ ᓇᐅᑦᑎᖅᓱᖅᑏᑦ 



ᐸᓂᖓ: “ᓇᒥ ᐊᓪᓚᕝᕕᖃᕋᕕᑦ?” 

ᕉᓚᓐᑦ: “ᓯᓚᒥ ᐊᓪᓚᕝᕕᖃᖅᑐᖓ.” 

ᕉᓚᓐ ᑕᖅᑐ ᖁᕕᐊᓱᒃᑐᖅ ᐃᖅᑲᓇᐃᔮᖃᕈᓐᓇᖅᓯᖕᒪᑦ ᐃᓕᓐᓂᐊᕐᕕᒋᔪᓐᓇᕐᓂᐊᖅᑕᖓᓂᒃ ᐊᒻᒪᓗ ᐃᓕᓐᓂᐊᕐᓗᓂ ᓄᑖᓂᒃ 
ᐊᖑᓇᓲᑎᒋᔭᐅᔪᓂᒃ.  ᑕᖅᑐᑦ ᐸᐃᕆᕕᖕᒥ ᐃᖅᑲᓇᐃᔮᖃᖅᑎᓪᓗᒍ ᖁᕕᐊᒋᓚᐅᖅᑕᕋᓗᐊᖓᑦ, ᑭᓪᓕᖃᖅᑎᑦᑎᓚᐅᕐᒪᑦ 
ᐱᕕᒃᓴᖃᑦᑎᐊᖅᐸᓐᖏᖦᖢᓂ ᐊᖑᓇᓱᒋᐊᕐᓂᕐᒥᒃ ᑭᓯᐊᓂ ᐱᓇᓱᐊᕈᓯᐅᑉ ᓄᓐᖑᖓᓂᒃ ᐱᕕᒃᓴᖃᖅᖢᓂ, ᓯᓚ 
ᖃᓄᐃᓐᖏᑎᓪᓗᒍ. 

ᑕᒪᑐᒪᓂᑦ ᐊᕐᕌᒍᒥ, ᑕᖅᑐ ᐱᔪᓐᓇᕐᓂᕆᔭᖏᑦ ᐱᐅᓯᑎᓯᒪᔭᖏᑦ, ᐊᖑᓇᓱᒋᐊᖅᐸᒃᖢᓂ  ᐱᓇᓱᐊᕈᓯᐅᑉ ᐃᓗᐊᓂ. 

ᐊᐃᑉᐸᓕᒃ ᒪᕉᓂ ᕿᑐᕐᖓᖃᖅᖢᑎᒃ, ᐊᐃᑉᐹ ᓇᖕᒥᓂᖓ 
ᐊᒻᒪᓗ ᐊᐃᑉᐹ ᑎᒍᐊᕆᓪᓗᒍ

ᒪᕐᕉᒃ ᑮᓇᐅᔭᓕᐅᖅᑑᒃ ᐃᓪᓗᒥ

ᑎᓴᒪᐅᓪᓗᑎᒃ ᐃᓪᓗᒥᐅᖃᑎᒌᑦ ᒪᕐᕉᓐᓂᒃ−ᐃᓪᓗᕈᓯᓕᒻᒥ 
ᐃᓪᓗᒥ

ᕉᓚᓐ ᑕᖅᑐ
ᓇᐅᑦᑎᖅᓱᖅᑎ

2928 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ - ᐃᒃᐱᐊᕐᔪᖕᒥ ᓇᐅᑦᑎᖅᓱᖅᑏᑦ 2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ - ᐃᒃᐱᐊᕐᔪᖕᒥ ᓇᐅᑦᑎᖅᓱᖅᑏᑦ 



ᓇᐅᑦᑎᖅᓱᖅᑏᑦ ᖃᐅᔨᒋᐊᖅᑎᒋᔭᐅᔪᑦ ᐊᒻᒪᓗ ᑐᑭᓕᐅᖅᑎᒋᔭᐅᓪᓗᑎᒃ ᑕᓪᓗᕈᑎᐅᑉ ᐃᒪᖓᓂ ᓴᐳᔾᔨᕕᖕᒥᑦ.  ᐃᓚᒋᔭᐅᓪᓗᑎᒃ 
ᐃᖅᑲᓇᐃᔮᕆᔭᖏᓐᓄᑦ ᑐᓐᖓᓱᒃᑎᑦᑎᕙᒃᑐᑦ ᐳᓛᕆᐊᖅᑐᓄᑦ ᓴᐳᔾᔨᕕᖕᒧᑦ ᐊᒻᒪᓗ ᐃᑲᔪᖃᑦᑕᖅᖢᑎᒃ ᑐᑭᓯᑎᑦᑎᓪᓗᑎᒃ 
ᐃᓕᖅᑯᓯᐅᑉ ᒥᒃᓵᓄᑦ.  ᐃᑲᔪᖃᑦᑕᕐᒥᔪᑦ ᐳᓛᕆᐊᖅᑐᓂᒃ ᐸᕐᓇᖃᑎᒋᔭᐅᓪᓗᑎᒃ ᓅᑎᑕᐅᓂᐊᖅᑎᓪᓗᒋᑦ ᓯᑯᒃᑯᑦ ᐃᒪᒃᑯᓘᓐᓃᑦ.  
ᐱᓕᕆᐊᒃᓴᐅᑉ ᐃᓚᒋᖃᑕᐅᔭᖓᑦ ᐊᑦᑕᕐᓇᖅᑐᒦᑎᑦᑎᑕᐃᓕᓂᕐᒥᒃ ᐃᓕᓐᓂᐊᖅᑎᑦᑎᓂᕐᒥ ᐊᒻᒪᓗ ᐅᓂᒃᑳᖅᖢᑎᒃ ᐅᒪᔪᐃᑦ 
ᒥᒃᓵᓄᑦ ᐊᒻᒪᓗ ᐃᖅᑲᓇᐃᔮᖓᑕ ᐃᓚᖓ .

ᐃᓕᖅᑯᓯᐅᑉ ᒥᒃᓵᓄᑦ 
ᑐᑭᓯᐅᒪᑎᑦᑎᔩᑦ 
ᑐᑭᓕᐅᕆᔩᓪᓗ

“ᑕᓪᓗᕈᑎᐅᑉ ᐃᒪᖓ ᐱᓕᕆᐊᒃᓴᕆᔭᐅᖕᒪᑦ ᑲᓇᑕᓕᒫᒧᑦ, 
ᐃᓄᖕᓄᑐᐊᖑᙱᑦᑐᖅ.  ᓄᓇᕐᔪᐊᕐᒥ ᓇᒥᑐᐃᓐᓇᖅ 
ᐃᓕᓴᕆᔭᐅᓯᒪᓪᓗᓂ ᐃᒫᓂ ᓴᐳᔾᔨᕕᐅᖕᒪᑦ.  ᐃᓚᒋᔭᐅᔪᒍᑦ ᑕᒪᑐᒥᖓ, 
ᐅᐱᒍᓱᒃᑐᒍᑦ ᐃᓚᒋᔭᐅᒐᑦᑕ.”  

- ᒥᓵᑭ ᐊᓗᕈᑦ

3130 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ - ᐃᒃᐱᐊᕐᔪᖕᒥ ᓇᐅᑦᑎᖅᓱᖅᑏᑦ 2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ - ᐃᒃᐱᐊᕐᔪᖕᒥ ᓇᐅᑦᑎᖅᓱᖅᑏᑦ 



ᐃᓚᒋᓪᓗᒋᑦ ᐃᖅᑲᓇᐃᔮᕆᔭᖏᓐᓂᒃ, ᑖᒃᑯᐊ ᓇᐅᑦᑎᖅᓱᖅᑏᑦ ᖃᐅᔨᓴᕆᐊᓲᖑᔪᑦ ᐃᒃᐱᐊᕐᔫᑉ ᓯᓚᑖᓄᑦ.  ᖃᐅᔨᓴᕆᐊᖅᓯᒪᑎᓪᓗᒋᑦ ᓄᐊᓴᐃᖃᑦᑕᖅᑐᑦ ᖃᐅᔨᔭᒥᖕᓂᑦ 
ᐅᒪᔪᐃᑦ, ᓯᑰᑉᓗ, ᐊᐳᑎᐅᑉᓗ ᒥᒃᓵᓄᑦ, ᐊᒻᒪᓗ ᐊᓯᔾᔨᖅᓯᒪᔪᓂᒃ ᐊᕙᑎᒥᒃ ᐊᒻᒪᓗ ᓅᓯᒪᔪᓂᓗ ᓇᓗᓇᐃᔭᐃᓪᓗᑎᒃ. 

ᑕᒪᒃᑯᐊ ᐅᔾᔨᕈᓱᖕᓃᑦ ᐊᒻᒪ ᑐᑭᓯᒋᐊᕈᑎᑦ ᓄᐊᑕᐅᔪᑦ ᐊᑐᖅᖢᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ ᑐᑭᓯᔾᔪᑎᒋᔭᐅᔪᓐᓇᖅᑐᑦ ᐊᒃᑐᐃᒍᑕᐅᕙᓪᓕᐊᔪᓂᒃ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓄᑦ.  

ᐃᑲᔪᖃᑦᑕᕐᒥᔪᑦ ᐊᓯᖏᓐᓂᑦ ᐅᒪᔪᖅᓯᐅᖅᑎᓂᒃ ᓄᓇᓕᖕᒥᐅᓂᓗ ᐃᖏᕐᕋᔪᓄᑦ.  ᓱᕐᓗ ᐆᑦᑑᑎᒋᓗᒍ, ᑖᒃᑯᐊ ᓇᐅᑦᑎᖅᓱᖅᑏᑦ ᓇᓗᓇᐃᖅᓯᓚᐅᖅᑐᑦ ᓯᓈᖓ ᓇᒦᓐᓂᖓᓂᒃ 
ᐊᒻᒪᓗ ᐃᓱᒫᓗᖕᓇᖅᑐᖃᖅᐸᓪᓘᓐᓃᑦ ᓯᑯᒥᒃ.  ᓄᓇᓕᖕᒥᐅᓂᒃ ᑐᓴᖅᑎᑦᑎᕙᖕᒥᔪᑦ ᓇᐅᑦᑯᑦ ᐃᑳᕈᓐᓇᕐᒪᖔᑖᒃ ᐋᔪᕋᖃᖅᑎᓪᓗᒍ. 

“ᓂᕿᒃᓴᕗᑦ ᑕᕆᐅᕐᒥᓐᖔᖅᑐᑦ.  ᐅᒪᔪᖅᓯᐅᖅᑎᓪᓗᑕ ᓯᕿᓐᖑᔭᒥᒃ ᐅᔾᔨᕈᓱᒍᓐᓃᓲᖑᔪᒍᑦ.” 
- ᒥᓵᑭ ᐊᓗᕈᑦ

ᓇᐅᑦᑎᓱᖅᑎᓪᓗᒋᑦ, ᑖᒃᑯᐊ ᓇᐅᑦᑎᖅᓱᖅᑏᑦ ᐅᒪᔪᖃᑦᑕᖅᑐᑦ.  ᑖᒃᑯᐊ ᓇᐅᑦᑎᖅᓱᖅᑏᑦ ᓇᓗᓇᐃᔭᓲᖑᔪᑦ ᓄᓇᓂᒃ ᓯᑯᒥᓪᓘᓐᓃᑦ ᐊᑐᖅᑕᐅᔪᓂᒃ ᐊᕐᕌᒎᑉ 
ᐃᓗᐊᓂ.  ᑎᑎᕋᖃᓯᐅᑎᓪᓗᑎᒃ ᐅᒪᔪᖅᑕᐅᔪᑦ ᖃᓄᐃᓐᓂᕆᔭᖏᓐᓂᒃ, ᐊᖏᓐᓂᕆᔭᖏᓐᓂᓗ, ᖃᓄᖅ ᐅᖅᓱᖃᖅᑎᒋᒻᒪᖔᑦ, ᑐᓐᓄᖅᑯᖅᑐᑎᒋᒻᒪᖔᓪᓘᓐᓃᑦ ᐊᒻᒪᓗ 
ᐋᓐᓂᖅᓯᒪᔪᖃᖅᐸᑦ ᐃᑭᓕᖅᓯᒪᔪᖃᕐᓂᖅᐹᓪᓘᓐᓃᑦ ᐅᕝᕙᓘᓐᓃᑦ ᐋᓐᓂᐊᖅᑐᖃᖅᐸᑦ. 

“ᖁᕕᐊᓱᒃᑐᖓ ᑖᔅᓱᒥᖓ ᐃᖅᑲᓇᐃᔮᖃᕋᒪ, ᖃᐅᔨᒃᑲᓐᓂᕈᓐᓇᕐᓂᐊᕋᒃᑯ ᑕᓪᓗᕈᑎᐅ ᐃᒪᖓ.” 
- ᕉᓚᓐᑦ ᑕᖅᑐ 

ᐃᖅᑲᓇᐃᔮᕆᔭᖓ ᐃᓚᖓ, ᑖᒃᑯᐊ ᓇᐅᑦᑎᖅᓱᖅᑏᑦ ᑲᑐᔾᔨᖃᑎᖃᖅᐸᑦᑐᑦ ᑖᒃᑯᓂᖓ ᓯᑯᒥᒃ ᖃᐅᔨᓴᐅᑎᓕᕆᔨᓂᑦ (SmartICE) ᓕᕆᔪᓂᒃ ᓄᐊᓴᐃᓪᓗᑎᒃ 
ᑐᑭᓯᒋᐊᕈᑎᓂᒃ ᓯᑰᑉ ᒥᒃᓵᓄᑦ. ᑖᓐᓇ ᓯᑯᒥᒃ ᖃᐅᔨᓴᐅᑎᓕᕆᔨᓂᑦ (SmartICE) ᖃᐅᔨᓴᐅᑎᖓ ᐊᑐᖃᑦᑕᖅᑐᖅ ᐊᔾᔨᒌᓐᖏᑦᑐᓂᒃ ᖃᐅᔨᓴᐅᑎᓂᒃ ᑐᑭᓯᕝᕕᐅᓲᓂᑦ 
ᓯᑰᑉ ᖃᓄᐃᓐᓂᕆᔭᖓᓂᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐃᖏᕐᕋᓂᐊᖅᑎᓪᓗᒋᑦ ᓯᑯᒃᑯᑦ.  ᑐᑭᓯᒋᐊᕈᑎᑦ ᖃᐅᔨᓴᐅᑎᓂᓐᖔᖅᑐᑦ ᐃᓚᒋᔭᖃᖅᑐᑦ 
ᑐᑭᓯᒋᐊᕈᑎᑖᕆᔭᐅᔪᓂᑦ ᖃᖓᑦᑕᖅᑎᑕᐅᓯᒪᔪᓂᒃ ᐊᒻᒪᓗ ᓄᓇᓕᖕᒥᐅᑦ ᖃᐅᔨᒪᔭᖏᓐᓂᒃ ᓯᑰᑉ ᒥᒃᓴᓄᑦ ᓴᖅᑭᑎᑦᑎᓪᓗᑎᒃ ᓯᑯᒃᑯᑦ ᐃᖏᕐᕋᓂᕐᒥᒃ ᓇᓗᓇᐃᒃᑯᑕᓂᒃ.  

ᓇᐅᑦᑎᖅᓱᖅᑏᑦ ᐃᓕᓐᓂᐊᖅᑎᑕᐅᓚᐅᖅᑐᑦ ᑖᒃᑯᓇᖓᑦ  ᓯᑯᒥᒃ ᖃᐅᔨᓴᐅᑎᓕᕆᔨᓂᑦ (SmartICE) ᑯᓐᓂᑦ ᒥᑦᑎᒪᑕᓕᖕᒥ.

“ᐊᓯᔾᔨᖅᐹᓪᓕᐊᔪᒥᒃ ᑕᑯᓯᒪᔪᖓ, ᒥᑭᔫᒐᓗᐊᖅᑎᓪᓗᒋᑦ.”
- ᕉᓚᓐᑦ ᑕᖅᑐ

ᐃᓕᓐᓂᐊᓚᐅᖅᑐᑦ ᐅᑯᓂᖓ ᓇᐅᑦᑎᓱᕐᓂᕐᒥᒃ ᖃᐅᔨᓴᕐᓂᕐᒥᓗ: 

• ᓅᓯᒪᔪᓂᒃ ᐋᓐᓂᖅᑐᖃᖅᑲᑦ ᖃᓄᖅ ᐃᓅᓕᓴᖅᑕᐅᔪᓐᓇᕐᒪᖔᑦ 
ᐃᓕᓐᓂᐊᕐᓂᖓ 

• ᐅᒪᔪᓂᒃ ᓇᐅᑦᑎᓱᕐᓂᕐᒥᒃ

• ᓇᐅᒃᑯ ᐃᖏᕐᕋᔭᕆᐊᖃᕐᓂᕐᒥᒃ ᐃᓕᓐᓂᐊᕐᓂᖓ

• ᓯᑰᑉ ᒥᒃᓵᓄᑦ ᐃᓕᓐᓂᐊᕐᓂᖓ

ᓇᐅᑦᑎᖅᓱᕐᓂᖅ  
ᐊᒻᒪᓗ ᖃᐅᔨᓴᕐᓂᖅ  

3332 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ - ᐃᒃᐱᐊᕐᔪᖕᒥ ᓇᐅᑦᑎᖅᓱᖅᑏᑦ 2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ - ᐃᒃᐱᐊᕐᔪᖕᒥ ᓇᐅᑦᑎᖅᓱᖅᑏᑦ 



ᐱᒻᒪᕆᐅᔪᒥᒃ ᐱᓕᕆᐊᒃᓴᖃᖅᑐᑦ ᓇᐅᑦᑎᖅᓱᖅᑎᒃᑯᑦ 
ᐅᒪᔪᖅᓯᐅᕐᓂᕐᒥᒃ ᐃᒪᕐᒥᐅᑕᓂᒃ ᓱᕐᓗ ᐃᖃᓗᒃᐱᖕᓂ, 
ᑭᖑᑉᐸᖕᓂ, ᓇᑦᑎᕐᓂᓗ.  ᐅᒪᔪᖅᓯᐅᖃᑦᑕᕐᓂᖅ 
ᐃᖅᑲᓇᐃᔮᕆᖃᑕᐅᖕᒪᒍ ᐅᒪᔪᓂᒃ ᓇᐅᑦᑎᖅᓱᕆᐊᖃᕐᓂᕐᒥᒃ.  
ᑖᒃᑯᐊ ᐊᖑᔭᐅᔪᑦ ᐱᒻᒪᕆᐅᔪᒃᑯᑦ ᑐᑭᓯᒋᐊᕐᕕᐅᖃᑦᑕᖅᑐᑦ, 
ᑭᓯᐊᓂᑦᑕᐅᖅ ᓂᕿᒃᓴᖃᖅᑎᑦᑎᓪᓗᑎᒃ ᓄᓇᓕᖕᒥᐅᓂ.  

ᐆᒪᔪᖅᓯᐅᕐᓂᖅ ᐊᒻᒪᓗ 
ᓂᕿᓂᑦ ᐊᐅᓚᑦᑎᓂᖅ

“ᑕᕆᐅᑉ ᓂᕿᒃᓴᖃᖅᑎᑦᑎᕙᒃᑐᖅ 
ᐅᕙᑦᑎᓐᓄᑦ.”

- ᓂᐅᕆ ᐃᖃᓗᔾᔪᐊᖅ

ᐅᓪᓗᒥᒧᑦ, ᓇᐅᑦᑎᖅᓱᖅᑏᑦ ᐱᖓᓱᐃᖅᖢᑎᒃ 
ᓂᕆᕕᔾᔪᐊᖅᑎᑦᑎᓯᒪᓕᖅᑐᑦ.  ᐊᑐᓂ 250ᓄᑦ ᓄᓇᓕᖕᒥᐅᑦ 
ᓂᕆᕕᔾᔪᐊᕆᐊᖅᑐᖃᑦᑕᖅᓯᒪᔪᑦ, ᓱᕈᓯᓛᓂᑦ ᐃᓐᓇᕐᓄᑦ.  ᑖᒃᑯᐊ 
ᓂᕆᕕᔾᔪᐊᖅᑎᑦᑎᓃᑦ ᐋᖅᑭᒃᑕᐅᕙᒃᑐᑦ ᓈᒻᒪᓈᕆᐊᖅᖢᑎᒃ 
ᓂᖃᐃᑐᖅᐸᒃᑐᑦ ᐊᒻᒪᓗ ᓱᕈᓯᖅᓯᐅᑎᑖᕐᓂᐅᑉᓗ ᐊᑯᓐᓂᖓᓂᒃ 
, ᐃᑲᔪᕈᒪᓪᓗᑎᒃ ᐃᓚᒌᓂᒃ ᓂᕿᑦᑎᐊᕙᖃᕐᓂᐊᕐᒪᑕ, 
ᑮᓇᐅᔭᑭᓪᓕᐅᖅᑎᓪᓗᒋᑦ. 

3534 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ - ᐃᒃᐱᐊᕐᔪᖕᒥ ᓇᐅᑦᑎᖅᓱᖅᑏᑦ 2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ - ᐃᒃᐱᐊᕐᔪᖕᒥ ᓇᐅᑦᑎᖅᓱᖅᑏᑦ 



ᐆᒪᔪᖅᓯᐅᕐᓂᖅ ᐊᒻᒪᓗ 
ᓂᕿᓂᑦ ᐊᐅᓚᑦᑎᓂᖅ:
ᐊᐅᓚᔾᔭᐃᓂᖅ ᓄᓇᓕᖕᒥ ᐱᕙᓪᓕᐊᔾᔪᑎᒃᓴᓂ  

“ᓴᓇᓐᖑᐊᖃᑦᑕᖅᑐᖓ ᕿᓚᓗᒐᐃᑦ 
ᓴᐅᓂᖏᓐᓂᒃ ᐅᕝᕙᓘᓐᓃᑦ ᓇᑦᑎᐅᑉ 
ᓴᐅᓂᖏᓐᓂᑦ ᐊᒻᒪᓗ ᐊᒥᓲᓂᖅᓴᖏᑦ ᐊᕐᓇᐃᑦ 
ᑲᒪᒥᐅᖅᐸᒃᖢᑎᒃ ᐊᓐᓄᕌᓕᐅᖅᖢᑎᓪᓘᓐᓃᑦ 
ᕿᓯᓐᓂᑦ.  ᑕᓪᓗᕈᑎᐅᑉ ᐃᒪᖓ ᐱᒻᒪᕆᐅᔪᖅ 
ᐃᓕᖅᑯᓯᑦᑎᓐᓂᑐᐃᓐᓇᓐᖏᑦᑐᒥᒃ, ᑭᓯᐊᓂᑦᑕᐅᖅ 
ᑮᓇᐅᔭᓕᐅᕐᕕᒋᔪᓐᓇᕋᑦᑎᒍ.  ᑮᓇᐅᔭᓕᐅᖃᑦᑕᖅᑐᑦ 
ᓴᓇᓐᖑᐊᖅᖢᖓ.” 

- ᔨᐊᕆᒥ ᐊᑕᒍᑦᓯᐊᖅ

ᒪᓕᒃᖢᒋᑦ ᐃᓄᐃᑦ ᐃᓕᖅᑯᓯᖓᒍᑦ ᐱᔭᐅᔪᒪᔪᑦ, ᐅᒪᔫᑉ ᑭᓱᑯᑦᑎᓕᒫᑦ ᐊᑐᖅᑕᐅᔪᑦ.  ᐅᒪᔪᓂᓐᖔᖅᑐᑦ ᓴᓇᕕᐅᒍᓐᓇᖅᑐᑦ ᓱᕐᓗ 
ᑑᒑᓂᒃ, ᒥᖅᑯᓖᑦ ᕿᓰᓪᓗ ᑐᓂᔭᐅᖃᑦᑕᖅᖢᑎᒃ ᓄᓇᓕᖕᒥ ᒥᖅᓱᖅᑎᓄᑦ ᓴᓇᓐᖑᐊᖅᑎᓄᓗ.  ᑖᒃᑯᐊ ᐊᓐᓄᕌᓕᐅᕈᑕᐅᓲᑦ, 
ᓴᓇᕐᕈᑎᓂᒃ, ᓯᐅᒻᒥᐅᑕᒐᓚᓐᓂᒃ ᐃᑲᔪᖅᑐᓂᒃ ᐱᕙᓪᓕᐊᓂᕐᒥᒃ.  

3736 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ - ᐃᒃᐱᐊᕐᔪᖕᒥ ᓇᐅᑦᑎᖅᓱᖅᑏᑦ 2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ - ᐃᒃᐱᐊᕐᔪᖕᒥ ᓇᐅᑦᑎᖅᓱᖅᑏᑦ 



ᐆᒪᔪᖅᓯᐅᕐᓂᖅ ᐊᒻᒪᓗ  
ᓂᕿᓂᑦ ᐊᐅᓚᑦᑎᓂᖅ:
ᓈᓴᐅᑎᑎᒍᑦ

AU GUST

ᓂ ᑕᖅᑭᓄᑦ ᐅᒪᔪᖅᓯᐅᕐᓂᖅ 

ᓂ ᐅᓪᓗᓄᑦ ᐅᒪᔪᖅᓯᐅᕐᓂᖅ ᑕᖅᑭᑕᒫᑦ

 

ᓂ ᓇᑦᑎᖅᓯᒪᔪᑦ

ᓂ ᐃᖃᓗᒃᐱᒃᓯᒪᔪᑦ

ᓂ ᐅᖁᒪᐃᓐᓂᓕᖕᓂᒃ ᑭᖑᑉᐸᒃᓯᒪᔪᑦ

ᒥ ᑐᒃᑐᒃᓯᒪᔪᑦ

ᖏᖅᖢᑎᒃ ᓄᓇᓕᖕᒥᐅᑦ ᓂᕆᕕᔾᔪᐊᖅᑎᑕᐅᓯᒪᓕᖅᑐᑦ

ᓂ ᐃᓄᖕᓂᑦ ᓂᕆᑎᑦᑎᓯᒪᔪᑦ ᓄᓇᓕᖕᒥᐅᑦ 
ᓂᕆᕕᔾᔪᐊᖅᑎᑕᐅᑎᓪᓗᒋᑦ725

3938 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ - ᐃᒃᐱᐊᕐᔪᖕᒥ ᓇᐅᑦᑎᖅᓱᖅᑏᑦ 2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ - ᐃᒃᐱᐊᕐᔪᖕᒥ ᓇᐅᑦᑎᖅᓱᖅᑏᑦ 



ᑖᒃᑯᐊ ᓇᐅᑦᑎᖅᓱᖅᑏᑦ ᐃᒃᐱᐊᕐᔪᖕᒥᐅᑕᐅᔪᑦ, 
ᖃᐅᔨᒪᖃᑦᑕᐅᑎᑦᑎᐊᖅᖢᑎᒃ ᐊᓯᖏᓐᓂᒃ ᓄᓇᓕᖕᒥᐅᓂᒃ, 
ᓱᕐᓗ ᑐᕌᕆᔭᖏᑦ ᓄᓇᓕᖕᒧᑦ-ᑐᕌᖓᓂᖅᓴᐅᔪᓂᒃ 
ᐊᒻᒪᓗ ᓯᕗᒃᑲᖅᑕᐅᔪᓂᓗ ᓄᓇᓕᖕᒥᐅᓄᑦ.  ᐊᕐᕌᒍᓂ, 
ᑖᒃᑯᐊ ᓇᐅᑦᑎᖅᓱᖅᑏᑦ  ᐃᓚᐅᑎᑦᑎᖃᑦᑕᓚᐅᖅᑐᑦ 
ᐃᓅᓱᒃᑐᓂ ᐊᐅᓪᓚᕐᓂᐊᓕᕋᐃᒻᒪᑕ ᐊᒻᒪᓗ 
ᐱᔪᓐᓇᕐᓂᖅᑖᖅᑎᑦᑎᕙᓪᓕᐊᓪᓗᑎᒃ ᐃᓅᓱᒃᑐᓂ 
ᐃᓪᓗᕕᒐᓕᐅᖅᑎᑕᐅᕙᒃᖢᑎᒃ, ᐅᓈᓕᐅᖅᖢᑎᒃ ᐊᒻᒪᓗ 
ᓴᒃᑯᓕᐅᖅᑎᑕᐅᓪᓗᑎᒃ.  

ᐃᓅᓱᒃᑐᑦ ᐃᓚᒋᔭᐅᓂᖏᑦ ᐊᑐᓕᖅᑎᑕᐅᓯᒪᔪᖅ ᖃᓄᓕᒫᑦ 
ᓇᐅᑦᑎᖅᓱᖅᑏᑦ ᐱᓕᕆᐊᕆᔭᖏᓐᓂᒃ, ᐊᓪᓛᓪᓘᓐᓃᑦ 
ᐊᓐᓄᕌᖏᑦ, ᑐᖑᔪᖅᑑᔪᑦ ᖁᓕᑦᑕᖏᑦ, ᓴᓇᔭᐅᓯᒪᔪᑦ 
ᓄᓇᓕᖕᒥ ᒥᖅᓱᖅᑎᓄᑦ ᒥᖅᓱᖅᑎᑦᑎᓚᐅᖅᑐᓂᒃ ᐃᓅᓱᒃᑐᓂᒃ 
ᐃᓕᓐᓂᐊᖅᑎᑕᐅᓪᓗᑎᒃ.  ᓱᓕ ᑕᐃᒪᓐᓇ ᐱᓕᕆᔪᖃᓚᐅᕐᒥᔪᖅ 
ᓇᐅᑦᑎᖅᓱᖅᑏᑦ ᐊᓐᓄᕌᒋᔭᖏᓐᓂᒃ ᓱᕐᓗ ᓇᓴᖏᑦ 
ᐸᓐᓂᖅᑑᕐᒥᐅᓄᑦ ᓂᒃᓯᑕᖅᑕᐅᓯᒪᔪᓂᑦ.

“ᐃᓱᒻᒪᒃᓴᐃᑎᑦᑎᒻᒪᑦ.” 
- ᒥᓵᑭ ᐊᓗᕈᑦ

“ᐃᓅᓱᒃᑐᑦ ᐊᐅᓪᓚᕈᔾᔭᐅᑎᓪᓗᒋᑦ ᐃᓱᒪᒧᑦ 
ᐊᑲᐅᓯᓇᖅᑐᖅ.” 

- ᓂᐅᕆ ᐃᖃᓗᔾᔪᐊᖅ

ᓄᓇᓖᑦ 
ᐃᓚᐅᓂᖏᑦ:
ᐃᓅᓱᒃᑐᑦ

4140 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ - ᐃᒃᐱᐊᕐᔪᖕᒥ ᓇᐅᑦᑎᖅᓱᖅᑏᑦ 2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ - ᐃᒃᐱᐊᕐᔪᖕᒥ ᓇᐅᑦᑎᖅᓱᖅᑏᑦ 



ᐃᓐᓇᕐᓂᑦ ᑐᑭᓯᒋᐊᕆᐊᕐᓂᖅ ᐱᒻᒪᕆᐅᕗᖅ ᐃᓚᒋᔭᐅᖃᑕᐅᖕᒪᑦ 
ᓇᐅᑦᑎᖅᑐᖅᑎᒃᑯᑦ ᐱᓕᕆᐊᖏᓐᓂᒃ.  ᑖᒃᑯᐊ ᓇᐅᑦᑎᖅᓱᖅᑏᑦ 
ᐊᑯᓐᓂᖔᓐᓃᑦᑐᑦ ᐃᓐᓇᕐᓂᒃ ᐃᓅᓱᒃᑐᓂᓗ, ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᖃᐅᔨᒪᓕᖅᑎᑦᑎᕙᓪᓕᐊᓂᕐᒥᒃ ᑭᖑᕚᖑᔪᓄᑦ.  

ᓇᐅᑦᑎᖅᑐᑏᑦ ᐊᔾᔨᒌᓐᖏᑦᑐᓂᒃ ᐃᓕᓐᓂᐊᖅᑎᑕᐅᔪᑦ ᓱᕐᓗ ᖃᒧᓯᐅᕐᓂᖅ 
− ᐃᓕᓐᓂᐊᓚᐅᖅᖢᑎᒃ ᓴᓇᒃᑲᓐᓂᓚᐅᖅᑐᑦ ᐱᖓᓱᒃᑲᓐᓂᕐᓂ ᖃᒧᑎᓐᓂᑦ 
ᐊᑐᓕᖅᑕᒥᖕᓂᑦ ᐱᖁᑎᖏᓐᓂᒃ ᐅᓯᖃᑦᑕᖅᖢᑎᒃ ᓇᐅᑦᑎᖅᑐᕆᐊᕐᓂᐊᓕᕋᐃᒻᒪᑕ.

“ᖃᓂᓪᓕᕙᓪᓕᐊᖁᔭᒃᑲᑦ 
ᐃᓅᓱᒃᑐᑦ ᐃᓐᓇᐃᓪᓗ ᐊᒻᒪᓗ 
ᐃᓄᐃᑦ ᖃᐅᔨᒪᔭᖏᑦ.” 

- ᓂᐅᕆ ᐃᖃᓗᔾᔪᐊᖅ

ᓄᓇᓖᑦ 
ᐃᓚᐅᓂᖏᑦ:
ᐃᓐᓇᐃᑦ

4342 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ - ᐃᒃᐱᐊᕐᔪᖕᒥ ᓇᐅᑦᑎᖅᓱᖅᑏᑦ 2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ - ᐃᒃᐱᐊᕐᔪᖕᒥ ᓇᐅᑦᑎᖅᓱᖅᑏᑦ 



ᐃᓚᒋᔭᐅᖃᑕᐅᖕᒥᔪᖅ ᑖᒃᑯᐊ ᓇᐅᑦᑎᖅᓱᖅᑏᑦ ᓄᓇᓕᖕᒥᐅᓂ ᐃᓚᐅᖃᑦᑕᕐᓂᕐᒥᒃ ᑐᓴᐅᒪᑎᑦᑎᖃᑦᑕᖅᖢᑎᒃ 
ᐊᖑᓇᓱᒃᑎᓂ ᐊᑦᑕᕐᓇᖅᑐᖃᓐᖏᒃᑲᓗᐊᕐᒪᖔᑦ ᓱᕐᓗ ᓯᑯᒥ ᐅᔾᔨᕈᓱᒋᐊᖃᕐᓂᕐᒥᒃ ᐅᕝᕙᓘᓐᓃᑦ 
ᓇᓄᖅᓯᓂᕐᒥᒃ.  ᐊᕐᕌᒍᒥ ᐊᒥᓱᓂ ᓇᓄᕐᓂ ᑕᑯᖃᑦᑕᓚᐅᖅᑐᑦ ᖃᓂᓪᓕᕙᓪᓕᐊᔪᓄᑦ ᓄᓇᓕᖕᒧᑦ. 

ᐄᐳᓪ ᕿᑎᐊᓂ ᓇᓄᐃᑦ ᑕᑯᔭᐅᖃᑦᑕᓚᐅᖅᑐᑦ 20 ᑭᓛᒥᑕᓂ ᐅᖓᓯᓐᓂᓕᖕᒥᑦ ᓄᓇᓕᖕᒥ.  ᑖᒃᑯᐊ 
ᓇᐅᑦᑎᖅᓱᖅᑏᑦ ᑲᑐᔾᔨᖃᑎᖃᖅᖢᑎᒃ ᐃᑲᔪᖅᑎᑦ ᐅᒪᔪᕐᓂᐊᖅᑎᒃᑯᓐᓂ ᓄᓇᓕᖕᒥᐅᓂ ᑐᓴᐅᒪᑎᑦᑎᓪᓗᑎᒃ 
ᐊᑦᑕᕐᓇᖅᑐᒦᑦᑐᖃᖁᓇᒍ.  

“ᖃᐅᔨᓴᖃᑦᑕᖅᑐᒍᑦ ᓇᓄᕐᓂᒃ ᐊᒻᒪᓗ ᓯᑰᑉ ᖃᓄᐃᓐᓂᕆᔭᖓᓂ ᓄᓇᓕᒻᒥᐅᑦ 
ᑐᓴᖅᑎᖃᑦᑕᕐᓂᐊᕋᑦᑎᒍᑦ ᖃᓄᐃᓐᓂᖏᓐᓂᒃ,” 

- ᒪᐃᒃ ᐊᑯᒪᓕᒃ.

ᑖᒃᑯᐊ ᓇᐅᑦᑎᖅᓱᖅᑏᑦ ᓇᐅᑦᑎᖅᑐᖃᑦᑕᖅᑐᑦ ᑕᕆᐅᑉ ᖃᓄᐃᓐᓂᕆᔭᖓᓂᒃ ᐊᒻᒪᓗ ᓇᓗᓇᐃᖅᓯᓗᑎᒃ 
ᐋᔪᕋᓂ ᑐᓴᖅᑎᑦᑎᔨᐅᓪᓗᑎᒃ ᓄᓇᓕᖕᒥᐅᓂ. 

ᐃᓚᒋᖃᑕᐅᓪᓗᒋᑦ ᐱᓕᕆᐊᖑᔪᑦ ᓄᓇᓕᖕᒥ, ᔫᓱᐊ ᑭᒍᑦᑕᖅ, ᓯᕗᒃᑲᖅᑎ ᓇᐅᑦᑎᖅᑐᖅᑎᓂ, 
ᐃᑲᔪᖃᑕᐅᓚᐅᖅᑐᖅ 20ᒋᔭᖓᓂᒃ ᐊᕐᕌᒍᒥ ᓇᓪᓕᐅᕐᓂᖅᓯᐅᕐᓂᕆᔭᖓᓂ ᓄᓇᕗᒥ ᐸᖓᒍᔾᔨᓂᖓ.  
ᑭᒍᑦᑕᖅ ᐃᖏᕐᕋᓚᐅᖅᑐᖅ ᐃᒃᐱᐊᕐᔪᖕᒥᑦ ᒥᑦᑎᒪᑕᓕᖕᒧᑦ ᐊᖅᑯᑎᒃᓴᖅᓯᐅᖅᖢᓂ ᕿᒧᒃᓯᕕᔾᔪᐊᕐᓂᐊᖅᑐᑦ 
ᐃᓂᒋᔪᓐᓇᕐᓂᐊᖅᑕᖓᓂ.

“ᓯᓚᐅᑉ ᐊᓯᔾᔨᖅᐸᓪᓕᐊᓂᖓᑦ ᐱᔾᔪᑎᒋᓪᓗᒍ, 
ᐊᑦᑕᓇᕐᓂᕐᓴᐅᖃᑦᑕᓕᕐᖓᑦ ᐊᖑᓇᓱᒃᑎᓄᑦ.  
ᑐᑭᓯᑎᑦᑎᖃᑦᑕᕆᐊᖃᖅᑐᒍᑦ ᐊᖑᓇᓱᒃᑎᓄᑦ 
ᐊᑦᑕᕐᓇᖅᑐᒦᔾᔮᓐᖏᒻᒪᑕ.” 

- ᒥᓵᑭ ᐊᓗᕈᑦ

ᓄᓇᓖᑦ 
ᐃᓚᐅᓂᖏᑦ:
ᐃᓄᖕᓂ ᐊᑦᑕᕐᓇᖅᑐᒦᑎᑦᑎᑕᐃᓕᓂᕐᒥᒃ

4544 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ - ᐃᒃᐱᐊᕐᔪᖕᒥ ᓇᐅᑦᑎᖅᓱᖅᑏᑦ 2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ - ᐃᒃᐱᐊᕐᔪᖕᒥ ᓇᐅᑦᑎᖅᓱᖅᑏᑦ 



ᓄᐊᑦᑎᓂᖅ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ 
“ᓯᕗᓪᓕᖅᐹᖑᓂᐊᖅᑐᒍᑦ ᑎᑎᕋᖅᐸᓪᓕᐊᓗᒋᑦ, ᑎᑎᕋᕐᓗᒋᑦ, ᐊᒻᒪᓗ 
ᓇᓗᓇᐃᔭᕐᓗᒋᑦ ᐃᓕᖅᑯᓯᖃᕐᕕᐅᔪᑦ ᓇᒦᓐᓂᕆᔭᖏᓐᓂᑦ.” 

- ᒥᓵᑭ ᐊᓗᕈᑦ

ᐃᖅᑲᓇᐃᔮᖏᑦᑎᒍᑦ, ᑖᒃᑯᐊ ᓇᐅᑦᑎᖅᓱᖅᑏᑦ ᓄᐊᓴᐃᕙᓪᓕᐊᔪᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ.  ᑖᒃᑯᐊ ᓇᐅᑦᑎᖅᓱᖅᑏᑦ ᐸᕐᓇᒍᑎᖃᖅᑐᑦ ᑎᑎᕋᖅᐸᓪᓕᐊᒍᒪᓪᓗᒋᑦ 
ᐅᖃᐅᓯᒃᑯᑦ ᖃᐅᔨᒪᔭᑐᖃᕆᔭᐅᔪᓂᒃ ᐃᓐᓇᕐᓂᑦ ᓄᓇᓕᖓᓂ.  ᐃᖅᑲᓇᐃᔭᖃᑎᒋᔭᐅᖕᒥᔪᑦ ᐃᓐᓇᐃᑦ ᐃᓄᐃᑦ ᐱᐅᓯᑐᖃᕆᓚᐅᖅᑕᖏᓐᓂᒃ ᓴᓂᓂᕐᒥᒃ ᓱᕐᓗ 
ᐅᓈᓕᐅᕐᓂᖅ, ᐃᒡᓗᕕᒐᓕᐅᕐᓂᖅ, ᖃᒪᓯᐅᕐᓂᓗ.  ᑖᒃᑯᐊ ᓇᐅᑦᑎᖅᓱᖅᑏᑦ ᓇᓗᓇᐃᖅᓯᓯᒪᓂᐊᖅᑐᖅ ᑕᒪᒃᑯᐊ ᖃᐅᔨᒪᔭᐅᔪᑦ ᑐᓂᔭᐅᔪᓐᓇᖅᓯᖁᓪᓗᒋᑦ ᐃᓅᓱᒃᑐᓄᑦ.  
 
ᓇᐅᑦᑎᖅᑐᖅᑎᓪᓗᒋᑦ, ᖃᐅᔨᓚᐅᕐᒪᑕ ᐊᒻᒪᓗ ᑎᑎᕋᖅᖢᑎᒃ ᐃᓕᖅᑯᓯᖃᕐᕕᐅᔪᒥᒃ ᐃᒃᐱᐊᕐᔫᑉ ᖃᓂᒋᔭᖓᓂᑦ ᑕᒻᒫᕐᕕᕕᓂᕐᒥᒃ.  

4746 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ - ᐃᒃᐱᐊᕐᔪᖕᒥ ᓇᐅᑦᑎᖅᓱᖅᑏᑦ 2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ - ᐃᒃᐱᐊᕐᔪᖕᒥ ᓇᐅᑦᑎᖅᓱᖅᑏᑦ 



ᕿᓂᕐᓂᖅ ᓇᐅᑦᑎᖅᓱᖅᑏᑦ ᐱᓕᕆᐊᖏᓐᓂᒃ ᐃᓚᒋᔭᐅᓪᓚᕆᓐᖏᒃᑲᓗᐊᖅᑎᓪᓗᒍ, ᐊᒥᒐᖅᓯᓂᑯᖏᓐᓂᒃ ᕿᓂᖅᑎᒃᑯᑦ 
ᖁᑦᑎᒃᑐᒥᒃ ᐃᓚᐅᓕᖅᐸᑦᑐᑦ, ᑖᒃᑯᐊ ᓇᐅᑦᑎᖅᓱᖅᑏᑦ ᐃᓚᐅᒋᐊᓲᖑᔪᑦ ᓄᓇᓕᒃ ᐃᑲᔪᖅᑕᐅᒋᐊᖃᓕᖅᑎᓪᓗᒍ.  
ᓯᔾᔭᒥᐅᑕᓕᕆᔨᖃᓐᖏᑎᓪᓗᑕ ᓄᓇᑦᑎᓐᓂ, ᕿᓂᕈᓐᓇᖅᑐᓕᒫᑦ ᐃᑲᔪᕆᐊᓲᑦ ᐃᒃᐱᐊᕐᔪᖕᒥ.  ᑖᒃᑯᐊ ᓇᐅᑦᑎᖅᓱᖅᑏᑦ 
ᐃᑲᔪᖃᑕᐅᕙᑦᑐᓂᒃ ᕿᓂᖅᑕᐅᔪᖃᖅᑎᓪᓗᒍ.  

“ᐱᔭᐅᔭᕆᐊᖃᖅᑐᒥᒃ ᐱᓕᕆᐊᖃᖅᑐᒍᑦ.” 
- ᒥᓵᑭ ᐊᓗᕈᑦ

ᐱᕐᓗᐊᕿᓂᐅᓐᖏᑦᑐᓂᓪᓕ ᑖᒃᑯᐊ ᐊᖑᓇᓱᒃᑏᑦ ᐃᑲᔪᖅᑕᐅᒋᐊᖃᖅᑎᓪᓗᒋᑦ, ᓱᕐᓗ ᖃᒧᑕᐅᔭᖏᑦ/ᐊᐅᓚᑎᑦ ᐊᔪᓕᖅᑎᓪᓗᒋᑦ 
ᐅᕝᕙᓘᓐᓃᑦ ᐅᖅᓱᐃᖅᑎᓪᓗᒋᑦ, ᐃᓚᒋᔭᐅᔪᓄᑦ ᐃᑲᔪᖅᑕᐅᓂᖅᓴᐅᕙᑦᑑᒐᓗᐊᑦ.  ᑭᓯᐊᓂ, ᐃᓚᒌᑦ ᐱᔾᔪᑎᒃᓴᖃᑦᑎᐊᓐᖏᑦᑐᑦ, 
ᓇᐅᑦᑎᖅᓱᖅᑏᑦ ᐃᑲᔪᕆᐊᓲᖑᔪᑦ.  

“ᑕᒫᓃᑦᑐᒍᑦ, ᐊᑐᐃᓐᓇᐅᔪᒍᑦ, ᖃᐅᔨᒪᓪᓗᑎᒍ ᐃᓚᒌᒡᒍᑏᑦ ᐊᒻᒪᓗ ᑐᓴᖅᑳᐸᑦᑐᑕ 
ᑐᓴᖅᑕᐅᔭᕆᐊᓕᓐᓂᑦ.” 

- ᒥᓵᑭ ᐊᓗᕈᑦ

“ᐃᖅᑲᓇᐃᔮᖃᖅᑐᒍᑦ ᐃᖅᑲᖅᑐᐃᓂᖅᑕᖃᖃᑦᑕᖏᑦᑐᒥᒃ ᐱᖏᓐᓇᖅᑐᖃᓕᖅᑎᓪᓗᒍ 
ᐸᕐᓴᐃᔭᕆᐊᖃᓕᕋᐃᒐᑦᑕ.” 

− ᒥᓵᑭ ᐊᓗᕈᑦ

ᑖᒃᑯᐊ ᓇᐅᑦᑎᖅᓱᖅᑏᑦ ᖃᐅᔨᒪᓂᖃᑦᑎᐊᖅᑐᑦ ᓄᓇᓕᖕᒥ ᑭᓯᐊᓂᑦᑕᐅᖅ ᖃᐅᔨᒪᓂᖅᑖᓲᖑᔪᑦ ᐃᓄᖕᓂᑦ 
ᐃᑲᔪᖅᑕᐅᒋᐊᓕᖏᓂᑦ ᐊᒻᒪᓗ ᖃᓄᐃᓐᓂᕆᔭᖏᓐᓂᒃ: “ᒫᓃᑦᑐᒍᑦ, ᐊᑐᐃᓐᓇᐅᔪᒍᑦ, ᐃᓚᒌᑦ ᖃᐅᔨᒪᑦᑎᐊᖅᑕᕗᑦ 
ᑐᑭᓯᕝᕕᒋᔪᓐᓇᖅᑕᕗᑦ,” ᐊᓗᕈᑦ.  ᑖᒃᑯᐊ ᓇᐅᑦᑎᖅᓱᖅᑏᑦ ᖃᐅᔨᒪᑦᑎᐊᖅᑐᑦ ᐃᓱᒪᔮᖅᑐᖃᖅᑎᓪᓗᒍ 
ᐊᒃᓱᕈᖅᑐᖃᓕᖅᑎᓪᓗᒍᓘᓐᓃᑦ.  ᑕᒪᒃᑯᐊ ᖃᐅᔨᒪᓃᑦ ᐊᓯᔾᔩᒍᓐᓇᕐᒪᑦ ᐃᓄᖕᓂᑦ ᐃᑲᔪᖅᑕᐅᔪᖃᕆᐊᖃᓕᖅᑎᓪᓗᒍ.  
ᓇᐅᑦᑎᖅᓱᖅᑏᑦ ᓇᖕᒥᓂᖅ ᐅᖃᕈᓐᓇᖅᑐᑦ, “ᐃᖅᑲᓇᐃᔮᕗᑦ ᐃᓚᐃᓐᓇᖅᓯᐅᕆᓯᒪᓐᖏᑦᑐᖅ ᕿᓂᖅᑕᐅᔪᖃᓕᖅᑎᓪᓗᒍ,” 
ᐊᓗᕈᑦ.

“ᓇᐅᑦᑎᖅᓱᖅᑏᑦ 
ᐃᑲᔪᖃᑕᐅᕙᒃᑐᑦ ᕿᓂᖅᑎᓂ.  
ᐃᑲᔪᖃᑦᑕᖅᑕᕗᑦ 
ᕿᓂᖅᑏᑦ ᓄᓇᓕᖕᒥᐅᓪᓗ, 
ᐃᑲᔪᓲᕆᖕᒥᔭᕗᑦ ᐊᖑᓇᓱᒃᑏᑦ  
ᐅᖅᓱᐃᖅᑎᓪᓗᒋᑦ.” 

- ᓂᐅᕆ ᐃᖃᓗᔾᔪᐊᖅ  

ᑲᑎᒪᔨᕋᓛᑦ ᐃᓚᐅᕝᕕᐅᔪᑦ ᓇᐅᑦᑎᖅᓱᖅᑎᓄᑦ:  
• ᐃᒪᒃᑯᑦ ᕿᓂᕐᓂᕐᒧᑦ ᑲᑎᒪᔨᕋᓛᖏᑦ
• ᓄᓇᒃᑯᑦ ᕿᓂᕐᓂᕐᒧᑦ ᑲᑎᒪᔨᕋᓛᖏᑦ 

ᕿᓂᖅᑏᑦ

4948 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ - ᐃᒃᐱᐊᕐᔪᖕᒥ ᓇᐅᑦᑎᖅᓱᖅᑏᑦ 2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ - ᐃᒃᐱᐊᕐᔪᖕᒥ ᓇᐅᑦᑎᖅᓱᖅᑏᑦ 



ᐋᖅᑭᒃᓱᖅᓯᒪᓂᖓ 
ᖃᐅᔨᓴᕐᓂᕐᒥᒃ
ᓇᓗᓇᐃᔭᐃᓂᖅ ᐊᒻᒪᓗ ᖃᐅᔨᓴᖅᕐᓂᖅ ᐱᒻᒪᕆᐅᕘᒃ ᓇᐅᑦᑎᖅᓱᖅᑏᑦ ᐱᓕᕆᐊᖓᓐᓂᑦ ᐃᒃᐱᐊᕐᔪᖕᒥ.  

ᕿᑭᖅᑕᓃᒃᑯᑦ ᐃᖅᑲᓇᐃᔭᖃᑎᖃᖅᑐᑦ ᓇᐅᑦᑎᖅᓱᖅᑎᓂᑦ, ᓄᓇᓕᖕᒥᐅᓂᒃ, ᑲᑐᔾᔨᖃᑎᖃᖅᖢᑎᒃ ᑎᒥᐅᔪᓂᒃ 
ᑎᑎᕋᖅᐸᓪᓕᐊᓪᓗᑎᒃ ᓇᐅᑦᑎᖅᓱᖅᑏᑦ ᐱᓕᕆᐊᕆᔭᖏᓐᓂᒃ ᐊᒻᒪᓗ ᑎᑎᕋᖅᑕᐅᓪᓗᑎᒃ ᑲᔪᓯᑎᑕᐅᓯᒪᔪᑦ ᐊᒃᓱᕈᓐᓇᖅᑐᓂᓗ 
ᐱᓕᕆᑎᓪᓗᒋᑦ.   ᑐᕌᒐᕗᑦ ᖃᐅᔨᓴᕐᓂᕐᒥᒃ ᑐᑭᓯᒍᒪᓪᓗᑕ ᐊᔾᔨᒌᓐᖏᑦᑐᓂᒃ ᐊᒃᑐᐃᒍᑕᐅᔪᓂᒃ ᐊᒻᒪᓗ ᐃᑲᔫᓯᐊᒃᓴᐅᔪᓂᓗ 
ᓇᐅᑦᑎᖅᓱᖅᑏᑦ ᐱᓕᕆᐊᕆᔭᖏᓐᓂᑦ, ᑕᒪᒃᑯᐊ ᐊᑐᕐᓗᒋᑦ ᐋᖅᑭᒃᓱᐃᒍᓐᓇᖅᓯᖁᓪᓗᑕ ᑕᓪᓗᕈᑎᐅᑉ ᐃᒪᖓᑕ 
ᖃᓂᒋᔭᖓᓐᓃᑦᑐᓄᑦ ᓄᓇᓕᖕᓂᑦ.  

ᕿᑭᖅᑕᓃᒃᑯᑦ ᐋᖅᑭᒃᓱᐃᕙᓪᓕᐊᔪᑦ ᖃᐅᔨᓴᕈᑎᒃᓴᒥᒃ ᓇᐅᑦᑎᖅᓱᖅᑏᑦ ᐱᓕᕆᐊᖓᓐᓂᒃ ᐃᓱᒪᒋᔭᖃᕐᓂᐊᖅᑐᓂᒃ, ᐱᓕᕆᐊᖏᑦ, 
ᖃᐅᔨᔭᐅᔪᑦ, ᐊᒻᒪᓗ ᓯᕗᑐᓂᖅᓴᓂᒃ ᑐᕌᒐᕆᔭᐅᔪᓄᑦ ᐱᓕᕆᐊᕐᒧᑦ ᑖᒃᑯᓄᖓ ᑕᓪᓕᒪᐅᔪᓄᑦ ᓄᓇᓕᖕᓂ ᑕᓪᓗᕈᑎᐅᑉ 
ᐃᒪᖓᓂ ᖃᓂᒋᔭᖃᖅᑐᓄᑦ.  ᑖᓐᓇ ᖃᐅᔨᓴᕐᓂᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑐᓐᖓᕕᖃᕆᐊᖃᖅᖢᓂ. 

ᑐᕌᒐᖃᕐᓂᐊᖅᑐᑦ ᖃᐅᔨᓴᕐᓗᑎᒃ ᐊᐅᓚᑦᑎᔾᔪᑎᓂᒃ ᐊᒻᒪᓗ ᐱᔭᕇᑐᓕᕆᓂᕐᒧᑦ ᐱᓕᕆᐊᒃᓴᓂ ᓇᐅᑦᑎᓱᖅᑎᓂᑦ.  
ᖃᐅᔨᒪᑦᑎᐊᕐᓗᑎᒃ ᑖᒃᑯᐊ ᓇᐅᑦᑎᖅᓱᖅᑏᑦ ᐱᓕᕆᐊᒃᓴᖏᓐᓂᒃ ᑲᔪᓯᑎᑦᑎᒋᐊᖃᕐᓂᖏᓐᓂᒃ, ᐊᒻᒪᓗ ᖃᐅᔨᓴᖅᑕᐅᓗᑎᒃ 
ᐊᒃᑐᐃᒍᑕᐅᔪᑦ ᓄᓇᓕᖕᒥᐅᓄᑦ ᐊᒻᒪᓗ ᑖᒃᑯᖓ ᓇᐅᑦᑎᓱᖅᑎᓄᑦ.  

ᓴᖅᑭᔮᓕᕇᕐᒪᑕ ᐊᒃᑐᐃᒍᑕᐅᔪᑦ ᐃᑲᔫᓯᐊᖑᔪᓪᓗ ᓇᐅᑦᑎᓱᖅᑎᑯᓐᓂᑦ ᐃᒃᐱᐊᕐᔪᖕᒥ ᐊᒻᒪᓗ ᖃᓄᖅ ᐊᓯᔾᔩᓯᒪᓕᕐᒪᖔᑦ 
ᐃᓄᖕᓂᑦ ᐃᓚᒌᖑᔪᓂᒃ ᓄᓇᓕᖕᒥ.  ᑕᐃᒪ ᖃᐅᔨᓴᕐᓂᐊᖅᑎᓪᓗᒋᑦ ᑐᕌᒐᕆᔭᐅᓂᐊᖅᑐᖅ ᐱᕕᖃᖅᑎᑦᑎᓂᐊᖅᑐᖅ ᐅᕙᑦᑎᓐᓂ 
ᖃᓄᖅ ᑖᓐᓇ ᐱᓕᕆᐊᒃ ᑮᓇᐅᔭᖃᖅᑎᑕᐅᓂᖓᑦ ᐊᒥᓱᓂᒃ ᐃᓄᖕᓂᑦ ᐊᒃᑐᐃᓯᒪᑦᑎᐊᖅᑐᖅ.  

ᐆᑦᑑᑎᒋᓗᒍ, ᑐᕌᒐᕆᔭᐅᔫᑉ ᐃᓚᖓ, ᐅᑎᕐᕕᐅᓂᖏᑦ ᑮᓇᐅᔭᖃᖅᑎᑦᑎᓂᖏᓐᓄᑦ ᐋᖅᑭᒃᓱᖅᓯᒪᓂᕆᓂᐊᖅᑕᖓᓂᒃ, 
ᑖᓐᓇ ᖃᐅᔨᓴᕈᑎᒋᔭᐅᓂᐊᖅᑐᖅ ᐃᓅᓯᕐᓄᑦ ᐊᒃᑐᐃᒍᑕᐅᔪᓄᑦ, ᐱᓗᐊᖅᑐᒥᒃ, ᑕᐃᒃᑯᐊ ᐃᑲᔫᓯᐊᖑᔪᓂᑦ ᐱᔪᒪᔭᐅᔪᓪᓗ 
ᐃᓛᓐᓂᒃᑯᑦ ᐊᔪᕐᓇᓲᖑᔪᑦ ᓇᓗᓇᐃᔭᕋᓱᐊᖅᖢᒋᑦ ᐊᖏᓂᕆᔭᖏᓐᓂᒃ ᐅᕝᕙᓘᓐᓃᑦ ᑮᓇᐅᔭᑎᒍᑦ (ᐆᑦᑑᑎᒋᓗᒍ, ᓄᓇᒻᒥ 
ᖃᓄᐃᑦᑕᐃᓕᓂᕐᒥᒃ, ᐅᕝᕙᓘᓐᓃᑦ ᐃᓕᖅᑯᓯᕐᒥᒃ ᐆᒻᒪᖅᑎᑦᑎᒃᑲᓐᓂᕐᓂᕐᒥᒃ). 

ᖃᐅᔨᓴᕈᑎᖃᕐᓂᐊᖅᑎᓪᓗᒍ ᐱᓕᕆᐊᖑᓂᐊᖅᑐᒥᒃ ᕿᑭᖅᑕᓃᒃᑯᓐᓄᑦ, ᐃᓄᐃᑦ ᓇᐅᑦᑐᕐᓂᐊᖅᑐᑦ ᐊᓯᔾᔨᖅᐸᓪᓕᐊᔪᓂᒃ ᐊᒻᒪᓗ 
ᐊᒃᑐᐃᒍᑕᐅᔪᓂᒃ ᑖᒃᑯᓇᓐᖓᑦ ᓇᐅᑦᑎᖅᓱᖅᑎᒃᑯᑦ ᐱᓕᕆᐊᕆᔭᖓᓂᑦ ᑕᓪᓗᕈᑎᐅᑉ ᐃᒪᖓᓂ ᖃᓂᒋᔭᖃᖅᑐᓄᑦ ᓄᓇᓕᖕᓂᑦ 
ᐱᕙᓪᓕᐊᓕᖅᑎᓪᓗᒋᑦ.  ᐃᖅᑲᓇᐃᔭᖃᑎᒋᓂᐊᖅᑕᕗᑦ ᓄᓇᓕᖕᒥᐅᑕᐃᑦ ᓇᓗᓇᐃᔭᐃᓂᕐᒥᒃ ᐃᓅᓯᕐᒧᑦ ᐃᑲᔪᕐᓂᐅᔪᓂᒃ 

ᐊᒻᒪᓗ ᓇᐅᑦᑎᓱᕐᓗᒋᑦ ᐊᓯᔾᔨᖅᐸᓪᓕᐊᔪᑦ.  ᓱᕐᓗ ᐆᑦᑑᑎᒋᓗᒍ, ᕿᑭᖅᑕᓃᒃᑯᑦ ᓇᐅᑦᑎᓱᕐᓂᐊᖅᑐᑦ ᐅᑯᓂᖓ 
ᐊᒃᑐᐃᒍᑕᐅᕝᕕᐅᔪᓂ:
  

• ᓂᕿᖃᖅᑎᑦᑎᓂᖅᓴᐅᓕᕐᓂᖅ ᐊᒻᒪᓗ ᒥᑭᓪᓕᒋᐊᖅᑎᑦᑎᓯᒪᓂᖓ ᑳᖃᑦᑕᖅᑐᓂ 

• ᐊᓯᔾᔨᕈᑎᑦ ᓄᓇᓕᖕᓂ ᐱᕙᓪᓕᐊᓂᐅᔪᓂᒃ ᐊᒻᒪᓗ ᓄᓇᓕᖕᒥ ᐱᕙᓪᓕᐊᑎᑦᑎᓂᕐᒥᒃ 

• ᐱᕙᓪᓕᐊᑎᑦᑎᓂᕐᒥᒃ ᓅᓯᒪᓂᕐᒥᒃ ᖃᓄᐃᓕᐅᕈᑎᓂᒃ ᐃᑲᔪᕐᓂᐊᖅᑐᓂᒃ ᐃᓄᐃᑦ 
ᐱᐊᓯᐊᓂ ᐊᑐᕈᓐᓇᕐᓂᕐᒥᒃ, ᐅᖃᐅᓯᐊᓂᓗ ᐊᑐᕈᓐᓇᕐᓂᕐᒥᒃ 

• ᖃᐅᔨᒪᓕᖅᑎᑦᑎᓂᕐᒥᒃ ᐊᑦᑕᕐᓇᖅᑐᒦᑎᑦᑎᑕᐃᓕᕐᓂᕐᒥᒃ

• ᐃᓄᐃᑦ ᐊᐅᓚᑦᑎᒍᓐᓇᖅᓯᒃᑲᓐᓂᕐᓂᖏᑦ ᓯᕗᓕᖏᑕ ᐊᐅᓚᖃᑦᑕᖅᓯᒪᔭᖏᓐᓂᑦ 

• ᐃᓄᖕᓄᑦ ᐸᐸᑕᐅᓯᒪᔪᑐᖃᐅᔪᓂᒃ

• ᐊᒥᓱᓐᖑᕐᓂᖏᑦ ᐃᓄᖕᓄᑦ−ᓯᕗᒃᑲᖅᑕᐅᔪᓄᑦ ᖃᐅᔨᓴᕐᓂᕐᒥᒃ ᓇᐅᑦᑎᓱᕐᓂᒥᓪᓗ

• ᐱᐅᓯᒋᐊᖅᓯᒪᔪᓂᒃ ᖃᐅᔨᒪᓕᕈᓐᓇᖅᓯᓂᖏᑦ ᐃᓅᓱᒃᑐᑦ ᐃᓄᐃᑦ ᐃᓕᖅᑯᓯᐊᓂ, 
ᐱᔪᒪᔭᐅᔪᓂᒃ, ᐊᒻᒪᓗ 

• ᑐᑭᓯᐅᒪᑦᑎᐊᓕᕈᓐᓇᕐᓂᖅ

• ᐅᐱᒍᓱᒃᑲᓐᓂᕈᓐᓇᖅᓯᓗᑎᒃ ᑭᓇᐅᓂᕐᒥᓂᒃ, ᖃᓄᐃᓕᐅᕈᓯᖏᓐᓂᒃ, ᐊᒻᒪᓗ 
ᐱᓕᕆᐊᕆᔭᖏᓐᓂᒃ 

• ᐅᓄᖅᓯᒋᐊᕐᓂᖏᑦ ᐃᖅᑲᓇᐃᔮᒃᓴᑦ ᐊᒻᒪᓗ ᐃᓅᓰᑦ ᐱᐅᓯᓂᖅᓴᐅᓕᕐᓂᖏᓐᓂᒃ  

ᖃᐅᔨᓴᕐᓂᕐᒧᑦ ᑐᕌᒐᕆᔭᕗᑦ, ᐱᖃᓯᐅᑎᓯᒪᓂᐊᖅᑐᖅ ᐃᓅᓯᕐᓄᑦ ᐅᑎᖅᑐᓂᒃ ᑮᓇᐅᔭᖃᖅᑎᑕᐅᓯᒪᔪᒥᑦ, ᖃᓂᑦᑐᒥᒃ 
ᓄᓇᓖᑦ ᐃᖅᑲᓇᐃᔭᖃᑎᒋᔭᐅᓗᑎᒃ.  ᐱᔭᕇᖅᓯᒪᓕᖅᑎᓪᓗᒍ ᓇᓗᓇᐃᖅᓯᓯᒪᒍᓐᓇᖅᓯᓂᐊᖅᑐᖅ ᐊᒃᑐᐃᒍᑕᐅᔪᓂᒃ 
ᐃᑲᔫᓯᐊᖅᑖᕈᑕᐅᔪᓂᒃ ᐊᒻᒪᓗ ᓇᓗᓇᐃᔭᕐᓗᓂ ᐃᓅᓯᕐᓄᑦ ᐅᑎᕐᕕᐅᔪᓄᑦ ᑖᒃᑯᐊ ᐱᓕᕆᑎᓪᓗᒋᑦ ᓇᐅᑦᑎᓱᖅᑎᒃᑯᑦ 
ᐊᖑᓇᓱᖃᑦᑕᖅᖢᑎᒃ, ᖃᐅᔨᓴᖃᑦᑕᖅᖢᑎᒃ ᓇᐅᑦᑎᓱᕐᓗᑎᒃ ᐊᒻᒪᓗ ᐃᓚᐅᑎᑦᑎᕙᒃᖢᑎᒃ ᐃᓅᓱᒃᑐᓂ.  ᖃᓄᕐᓗ 
ᑖᓐᓇ ᐱᓕᕆᐊᖑᔪᖅ ᐊᓯᔾᔩᔪᓐᓇᕐᓂᖓᓂᒃ, ᖃᓄᕐᓗ ᑲᔪᓯᑎᑦᑎᔪᓐᓇᕐᓂᖏᑦ ᑐᕌᒐᕆᔭᐅᔪᓂᒃ, ᐊᒻᒪᓗ ᖃᓄᖅ ᑖᓐᓇ 
ᑐᑭᓕᐅᖅᑕᐅᔪᓐᓇᕐᓂᖓᓂᒃ ᓱᕐᓗ ᐊᑯᓂᐅᓂᐊᖅᑐᒥᒃ ᐊᓯᔾᔨᕈᑎᒋᔭᐅᔪᓐᓇᕐᓂᖓᓄᑦ ᐱᒻᒪᕆᐅᓂᐊᖅᑐᑦ ᖃᓄᖅ 
ᐃᑲᔪᖅᑕᐅᔪᒪᓂᐊᕐᓂᑦᑎᓐᓄᑦ ᖃᐅᔨᓴᓕᖅᑎᓪᓗᑕ ᐱᓕᕆᐊᕐᒥ. 

5150 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ - ᐃᒃᐱᐊᕐᔪᖕᒥ ᓇᐅᑦᑎᖅᓱᖅᑏᑦ 2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ - ᐃᒃᐱᐊᕐᔪᖕᒥ ᓇᐅᑦᑎᖅᓱᖅᑏᑦ 



“ᒪᕐᕈᐃᓐᓇᕐᓂᒃ ᖃᒧᑕᐅᔭᖃᖅᑐᒍᑦ ᑐᓂᔭᐅᓚᐅᖅᑑᓐᓂᒃ 
ᐸᓖᓯᒃᑯᓐᓂᑦ ᐊᒻᒪᓗ ᐅᒥᐊᖃᖅᖢᑕ 
ᐊᑐᖅᑐᐊᖅᐸᒃᑕᑦᑎᓐᓂᒃ ᐊᑐᐃᓐᓇᐅᑎᓪᓗᒍ.” 

- ᓂᐅᕆ ᐃᖃᓗᔾᔪᐊᖅ

ᓄᒃᑕᕈᑎᑦ ᐊᒻᒪ ᓇᐅᑦᑎᕐᓂᕐᒧᑦ ᐱᖁᑎᑦ

ᐊᓐᓄᕌᖏᑦ

ᐃᖏᕐᕋᔾᔪᑎᑦ

0  ᐅᒥᐊᓂ 

0  ᓄᓇᓯᐅᑎᓂ 

2  ᖃᒧᑕᐅᔭᓂ    
 (ᐊᖏᕈᑎᒋᔭᐅᑲᐃᓐᓇᖅᑐᒥᒃ  
 ᐸᓖᓯᒃᑯᓐᓂᑦ) 

3  ᖃᒧᑎᓂ  
 (ᓴᓇᓚᐅᖅᑕᒥᓂᒃ)

2  ᖃᖓᑦᑕᖅᑎᑕᐅᓯᒪᔪᒃᑯᑦ   
 ᐅᖄᓚᐅᑎᓂᒃ 

1  ᑕᒻᒪᕇᒃᑯᑎᒥᒃ  

6  ᐅᕚᕈᑎᓂ 

2  ᑎᒍᒥᐊᒐᓂ ᐅᖄᓚᐅᑎᕋᓛᓂ  
 ᐊᑐᖅᑕᐅᔪᓐᓇᖅᑐᖅ ᐊᑐᕐᓗᒍ   
 inReach 

4  ᑎᒍᒥᐊᒐᓂ ᖃᕆᓴᐅᔭᕋᓛᓂ  
 ᐊᑐᕆᐊᖃᖅᑐᓂᒃ ᐊᑐᕐᓗᖑ   
 inReach

3  ᑐᐱᕐᓂᒃ 

0  ᖁᑭᐅᑎᓂ (ᓇᖕᒥᓂᖁᑎᖏᓐᓂᒃ  
 ᐊᑐᖅᑐᑦ) 

0  ᕿᓐᖑᑎᓂᒃ (1 ᓇᖕᒥᓂᕆᔭᐅᔪᖅ  
 ᐊᒥᖅᑳᖅᑕᐅᕙᒃᑐᖅ   
 ᓇᐅᑦᑎᖅᑐᖅᑎᓄᑦ) 

1  ᑲᐃᕘᑎ 

4  ᕿᐱᓐᓂᒃ ᐴᕐᓂᑦ 

2  ᖁᓪᓕᕐᓂ 

6  ᓴᕕᓂᒃ 

0  ᐅᓈᕐᓂᒃ (ᓴᓇᔭᒃᓴᖃᖅᑐᑦ) 

2  ᐃᓅᓕᓴᐅᑎᒃᓴᓂ

5  ᐳᒃᑕᖁᑎᑦ 

6  ᖁᓕᑦᑕᑦ 

5 ᓯᓚᓗᒃᓯᐅᑎᑦ 

0  ᓯᓚᓗᒃᓯᐅᑎᑦ ᖁᓕᑦᑕᐃᑦ 

0  ᑲᒫᓗᓂ 

6  ᐊᐅᔭᖅᓯᐅᑦ ᐃᐱᕌᕈᑎᑦ  
 (ᐅᑭᐅᖅᓯᐅᑎᐅᓐᖏᑦᑐᑦ) 

0 ᐅᑭᐅᖅᓯᐅᑎᑦ ᓯᓚᐹᓂ 

0  ᐳᐊᓗᓂ (ᓇᖕᒥᓂᖏᓐᓂᒃ  
 ᐳᓗᒃᓯᒪᖃᑦᑕᖅᑐᑦ) 

6 ᓇᓴᕐᓂ 

6 ᐃᒡᒐᖅᐸᓂ 

0  ᓯᕿᓐᓂᖅᑐᖅᓯᐅᑎᓂ

ᑖᒃᑯᐊ ᓇᐅᑦᑎᖅᓱᖅᑏᑦ ᐊᒥᖅᑳᖃᑎᖃᓲᑦ ᐅᑯᓂᖓ:  ᓇᐅᑦᑎᖅᓱᖅᑎᓄᑦ 
ᐱᖁᑎᑖᖑᔪᑦ
ᓈᓴᐅᑎᑎᒍᑦ

5352 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ - ᐃᒃᐱᐊᕐᔪᖕᒥ ᓇᐅᑦᑎᖅᓱᖅᑏᑦ 2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ - ᐃᒃᐱᐊᕐᔪᖕᒥ ᓇᐅᑦᑎᖅᓱᖅᑏᑦ 



ᑕᓪᓗᕈᑎᐅᑉ ᐃᒪᖓᓂ ᓇᐅᑦᑎᖅᓱᖅᑏᑦ ᐆᑦᑐᕋᖅᑕᐅᔪᒥᒃ ᐱᓕᕆᐊᖓ ᓴᖅᑭᔮᖅᑎᑦᑎᓕᕇᕐᒪᑦ ᐱᐅᔪᒃᑯᑦ ᐊᒃᑐᐃᓯᒪᓂᖓᓄᑦ 
ᐃᒃᐱᐊᕐᔪᖕᒥᐅᓂ.  ᑖᓐᓇ ᐆᒃᑑᑎ ᐃᓄᖕᓄᑦ -ᓯᕗᒃᑲᖅᑕᐅᔪᓂᒃ ᒥᕐᖑᐃᖅᓯᕝᕕᖕᒥ ᐊᐅᓚᑦᑎᓂᕐᒧᑦ ᓴᓐᖏᓂᖅᑖᖅᑎᑦᑎᓯᒪᔪᖅ 
ᐃᒃᐱᐊᕐᔪᖕᒥ ᐊᑐᖅᖢᑎᒃ ᐃᓕᖅᑯᓯᕐᒥᓐᖔᖅᑐᓂᒃ ᐱᔪᒪᔭᐅᔪᒪᓯᒪᔪᓄᑦ ᐊᒻᒪᓗ ᐱᔪᓐᓇᕐᓂᕆᔭᐅᔪᓄᑦ ᐃᓄᖕᓄᑦ 
ᐊᔪᕈᓐᓃᖅᐸᓪᓕᐊᓗᑎᒃ ᐃᓕᒍᑎᒋᔭᐅᓯᒪᔪᓂᑦ ᑖᕙᓐᖓᓂᐋᓗᒃ.  ᐃᒃᐱᐊᕐᔪᖕᒥ ᓇᐅᑦᑎᖅᓱᖅᑏᑦ ᑲᔪᓯᑎᑦᑎᓯᒪᔪᑦ 
ᐊᔾᔨᒌᓐᖏᑦᑐᓂᒃ ᐱᖁᑎᖃᑦᑎᐊᓐᖏᒃᑲᓗᐊᖅᖢᑎᒃ ᐊᑯᓂᐅᓐᖏᑦᑐᒥᒃ ᑖᓐᓇ ᐱᓕᕆᐊᒃᓴᖅ ᓴᖅᑭᓯᒪᓕᕋᓗᐊᖅᑎᓪᓗᒍ.  

ᐱᖁᑎᖃᑦᑎᐊᕐᓂᖅᓴᐅᓕᖅᑎᓪᓗᒋᑦ, ᐃᓕᓐᓂᐊᖅᓯᒪᒃᑲᓐᓂᕐᓗᑎᓪᓗ ᐊᒻᒪᓗ ᐊᑯᓂᐅᓂᐊᖅᑐᒧᑦ ᑮᓇᐅᔭᖃᖅᑎᑕᐅᓗᑎᒃ, 
ᑖᒃᑯᐊ ᓇᐅᑦᑎᖅᓱᖅᑏᑦ ᐱᒻᒪᕆᐅᔪᒃ ᐃᓚᒋᔭᐅᖃᑕᐅᔪᓐᓇᕐᒪᑕ ᐃᒃᐱᐊᕐᔪᖕᒥ.  ᐊᕙᑎᓕᕆᔨᑐᐃᓐᓇᐅᓐᖏᑦᑐᑦ 
ᐅᒪᔪᓕᕆᔨᑐᐃᓐᓇᓐᖏᖦᖢᑎᒃ, ᑭᓯᐊᓂᑦᑕᐅᖅ ᐃᓕᖅᑯᓯᐅᑉ ᒥᒃᓵᓄᑦ ᑎᒍᒥᐊᖅᑎᐅᔪᑦ, ᑎᒍᒥᐊᖅᑎᐅᔪᑦ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᐊᒻᒪᓗ ᐃᔾᔨᐊᕆᔭᒃᓴᐅᔪᓐᓇᖅᖢᑎᒃ ᑭᖑᕚᖑᓂᐊᖅᑐᓄᑦ ᐃᓄᖕᓄᑦ ᐱᕕᒃᓴᖃᕈᒪᔪᓄᑦ.  

ᑭᓯᐊᓂ, ᑖᓐᓇ ᐱᓕᕆᐊᒃ ᑎᑭᐅᑎᑦᑎᐊᕈᓐᓇᕐᓂᐊᕐᒪᑦ ᑲᔪᓯᔾᔪᑎᒋᔭᐅᔪᓐᓇᖅᑐᓕᒫᓂᒃ, ᐃᑲᔪᖅᑕᐅᓯᒪᒋᐊᖃᖅᑐᖅ 
ᐊᒻᒪᓗ ᐅᐃᒍᒋᐊᖅᑕᐅᓗᓂ.  ᑕᐃᒃᑯᐊ ᑎᓴᒪᐅᔪᑦ ᑕᓪᓗᕈᑎᐅᑉ ᐃᒪᖓᓂ ᖃᓂᒋᔭᖃᖅᑐᑦ ᓄᓇᓖᑦ ᓇᖕᒥᓂᖅᑕᐅᖅ 
ᓇᐅᑦᑎᓱᖅᑕᐅᔭᕆᐊᓕᒃ.  ᑲᑐᔾᔨᓗᑎᒃ ᐱᓕᕆᖃᑎᒌᖕᓂᖏᑦ, ᑖᒃᑯᐊ ᓇᐅᑦᑎᖅᓱᖅᑏᑦ ᖃᐅᔨᓴᕆᐊᖅᐸᓪᓕᐊᒍᓐᓇᖅᑐᑦ 
ᓇᐅᑦᑎᕐᓱᕆᐊᕐᓗᑎᓪᓗ ᓴᐳᔾᔨᕕᖕᒥ ᐊᒻᒪᓗ ᓄᐊᓴᐃᓗᑎᒃ ᐱᒻᒪᕆᐅᔪᓂᒃ ᑐᑭᓯᒋᐊᕈᑎᓂᒃ ᓇᓗᓇᐃᔭᕈᑎᒋᔭᐅᔪᓐᓇᖅᑐᓄᑦ 
ᖃᓄᐃᓐᓂᕆᔭᖏᓐᓂᒃ ᓄᓇᐃᑦ ᐃᒪᐃᓪᓗ ᐊᒻᒪᓗ ᖃᓄᐃᑦᑕᐃᓕᓂᖏᓐᓂᒃ.  ᐱᒻᒪᕆᐅᔪᒃᑯᓪᓗ ᐃᓚᒋᔭᐅᖃᑕᐅᔪᑦ 
ᐅᒪᔪᖅᓯᐅᕐᓂᕐᒥᒃ ᐊᒻᒪᓗ ᓴᖅᑭᑎᑦᑎᓯᒍᒪᓪᓗᑎᒃ ᓂᕿᒃᓴᖅᑖᕐᕕᐅᔪᓐᓇᖅᑐᒥᒃ ᓄᓇᓕᖓᓂᒃ. 

ᒫᓐᓇ, ᐃᒃᐱᐊᕐᔪᖕᒥ ᓇᐅᑦᑎᖅᓱᖅᑏᑦ ᐃᖅᑲᓇᐃᔭᖅᑐᑦ ᑕᐃᒫᕈᓗᑐᐃᓐᓇᖅ ᐋᖅᑭᒃᓱᖅᓯᒪᔪᒥᒃ ᐊᓪᓚᕝᕕᖃᖅᑐᑦ 
ᐃᖏᕐᕋᑎᖃᑦᑎᐊᓐᖏᖦᓗᑎᒃ ᐱᖁᑎᖃᑦᑎᐊᓐᖏᖦᖢᑎᒃ ᓄᓇᓂᒃ ᐃᒪᓂᒃ ᐃᖏᕐᕋᕈᓐᓇᕐᓂᕐᒥᒃ.  ᐃᒃᐱᐊᕐᔪᖕᒥ ᓇᐅᑦᑎᕐᓱᖅᑏᑦ 
ᐱᖁᑎᖃᑦᑎᐊᓐᖏᑦᑐᑦ ᐊᑐᕆᐊᖃᖃᑦᑕᖅᖢᑎᒃ ᓇᖕᒥᓂᖏᓐᓂᒃ ᐱᖁᑎᖏᓐᓂᒃ. 

ᓱᓕ, ᐱᖁᑎᖃᑦᑎᐊᓐᖏᒻᒪᑕ ᓇᐅᑦᑎᖅᓱᖅᑏᑦ ᐃᖅᑲᓇᐃᔮᕆᔭᖏᓐᓂᒃ ᑲᔪᓯᑎᑦᑎᑦᑎᐊᕈᓐᓇᕐᓂᕐᒥᒃ.  ᓂᕿᓕᕆᕝᕕᖃᓐᖏᑦᑐᑦ 
ᐊᖑᓯᒪᔭᖏᓐᓄᑦ ᐅᕝᕙᓘᓐᓃᑦ ᐋᖅᑭᒃᓱᐃᕝᕕᖃᓐᖏᑦᑐᑦ ᐱᖁᑎᖏᓐᓄᑦ.  ᑭᓇᑐᐃᓐᓇᖅᑎᑐᑦ ᐃᒃᐱᐊᕐᔪᖕᒥ, ᒥᑭᔪᓄᑦ 
ᐅᒥᐊᓕᖕᓄᑦ ᑐᓚᑦᑕᕐᕕᖃᓐᖏᑦᑐᑦ ᐅᒥᐊᖏᑦ ᑭᓴᕐᕕᒋᔪᓐᓇᖅᑕᖏᓐᓂᒃ.  

ᓯᕗᓂᕐᒥᒃ ᑕᐅᑐᖕᓂᖅ
“ᐃᕐᓂᕋ ᐊᑯᓂᒍᓱᒃᑐᑦ ᓇᖕᒥᓂᖅ ᑐᖑᔪᖅᑐᒥᒃ 
ᖁᓕᑦᑕᖃᓛᕈᒪᓪᓗᓂ, ᐃᓕᒍᒪᖕᒪᑦ ᓅᖃᑦᑕᕐᓂᕐᒥᒃ.” 

- ᔫᓇ ᒪᒃᐸ

5554 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ - ᐃᒃᐱᐊᕐᔪᖕᒥ ᓇᐅᑦᑎᖅᓱᖅᑏᑦ 2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ - ᐃᒃᐱᐊᕐᔪᖕᒥ ᓇᐅᑦᑎᖅᓱᖅᑏᑦ 



ᑐᓚᑦᑕᕐᕕᒃᓴᖅ, ᓲᕐᓗ 
ᐅᒥᐊᑐᐃᓐᓇᕐᓄᑦ ᑐᓚᑦᑕᕐᕖᑦ 

ᓇᐅᑦᑎᓱᕐᓂᕐᒧᑦ ᐱᓕᕆᐊᒃᓴᑦ  – ᐃᓄᐃᑦ ᓇᐅᑦᑎᓱᖅᑎᔅᓴᓂᒃ ᐊᒻᒪ ᐅᒪᔪᖅᓯᐅᖅᑎᒃᓴᓂᓗ ᐃᖅᑲᓇᐃᔮᖃᕐᓂᖅ 
ᑕᓪᓕᒪᓂᒃ ᓄᓇᓕᖕᓂ ᑕᓪᓗᕈᑎᐅᑉ ᐃᒪᖓᓂ ᖃᓂᒋᔭᖃᖅᑐᓂᒃ ᑕᐃᒫᒃ ᓴᖅᑭᕝᕕᐅᑦᑎᐊᕈᓐᓇᖅᓯᓗᑎᒃ ᑐᕌᖅᑐᒃᑯᑦ 
ᐃᓅᓯᕐᒧᑦ-ᐱᕙᓪᓕᐊᓂᕐᒧᓪᓗ ᐱᕚᓪᓕᕈᑎᒃᓴᓂᒃ, ᐃᓚᒋᓪᓗᒋᑦ ᓂᕿᒃᓴᖃᑦᑎᐊᕈᓐᓇᕐᓂᖅ ᐊᒻᒪᓗ ᐃᑲᔪᖃᑕᐅᔪᓐᓇᕐᓗᑎᒃ 
ᕿᓂᖅᑎᓂᒃ ᐊᑕᐅᑦᑎᒃᑯᓪᓗ ᐃᓚᐅᑎᑦᑎᓗᑎᒃ ᐃᓅᓱᒃᑐᓂ ᐊᒻᒪᓗ ᐱᔪᓐᓇᕐᓂᖅᑖᖅᑎᑦᑎᓗᑎᒃ ᐃᓄᖕᓂᑦ ᐊᒻᒪᓗ 
ᓇᖕᒥᓂᖅᓱᓕᕈᓐᓇᖅᓯᖁᓪᓗᒋᑦ. 

ᐱᖁᑎᕐᔪᐊᒃᓴᓂ ᐃᑲᔪᖅᑕᐅᓂᖅ

ᑐᓚᑦᑕᕐᕕᒃᓴᓕᐅᕐᓗᑎᒃ ᑎᓴᒪᐅᔪᓂᒃ ᑕᓪᓕᒪᐅᑎᓪᓗᒋᑦ ᓄᓇᓕᖕᓂᑦ.  ᒐᕙᒪᑐᖃᒃᑯᑦ ᐊᒻᒪᓗ ᕿᑭᖅᑕᓃᒃᑯᑦ 
ᖃᐅᔨᓴᖅᑎᑦᑎᓕᖅᑐᑦ ᑖᒃᑯᐊ ᐱᓕᕆᐊᒃᓴᐃᑦ ᓯᕗᒧᐊᕈᑎᒋᔭᐅᖁᓪᓗᒋᑦ.  

ᐊᔾᔨᒌᓐᖏᑦᑐᓄᑦ ᐊᑐᖅᑕᐅᔪᓐᓇᖅᑐᒥᒃ ᐃᓪᓗᒃᓴᒥᒃ ᒪᑭᒪᐃᓐᓇᕋᔭᖅᑐᒥᒃ ᐱᑕᖃᖅᑎᑦᑎᔪᓐᓇᕐᓗᑎᒃ 
ᐊᑐᐃᓐᓇᖃᕐᓂᕐᒥᒃ ᓄᓇᒥᒃ ᑕᕆᐅᒥᓗ ᐃᓱᒪᒋᓗᒋᑦ ᐊᕙᑎ ᐊᓯᔾᔨᖅᐸᓪᓕᐊᑎᓪᓗᒍ ᐊᒻᒪᓗ 
ᐃᑲᔪᖅᑕᐅᔪᓐᓇᖅᓯᓗᑎᒃ ᐊᐅᓚᑦᑎᔾᔪᑎᒋᔭᐅᔪᓄᑦ ᓇᐅᑦᑎᖅᓱᖅᑎᓄᑦ ᐊᒻᒪ ᐅᒪᔪᖅᓯᐅᖅᑎᓄᓪᓗ 
ᐱᓕᕆᐊᒃᓴᓄᑦ.  ᑕᒪᒃᑯᐊ ᐱᖃᓯᐅᑎᔭᐅᔪᓐᓇᕐᓗᑎᒃ ᓂᕿᓕᕆᕝᕕᒃᓴᓂ ᐃᑲᔪᕐᓂᐊᖅᑐᓄᑦ 
ᓂᕿᖃᑦᑎᐊᕆᐊᖃᕐᓂᕐᒥᒃ ᐊᒻᒪᓗ ᐱᕙᓪᓕᐊᔾᔪᑎᒃᓴᐅᓂᐊᖅᑐᓂᒃ ᐅᒪᔪᖅᓯᐅᖃᑦᑕᕐᓂᖅ ᐱᓪᓗᒍ.   

ᐃᓕᓐᓂᐊᕐᕕᓕᐅᕐᓂᖅ ᐃᓕᓐᓂᐊᕐᕕᐅᓂᐊᖅᑐᒥᒃ ᐃᓄᖕᓂ ᕿᑭᖅᑕᓂ ᓄᓇᓕᖕᓂᓐᖔᖅᑐᓂᒃ 
ᐃᖅᑲᓇᐃᔮᒃᓴᓄᑦ ᐊᔾᔨᒌᓐᖏᑦᑐᓄᑦ ᐃᖅᑲᓇᐃᔮᒃᓴᓂ.  

ᑐᔅᓯᕋᐅᑕᐅᓯᒪᔪᑦ ᓄᓇᓕᓐᓂᑦ ᐱᕈᕐᐸᓪᓕᐊᑎᑦᑎᒍᑕᐅᒍᒪᓪᓗᑎᒃ
Proposed community investments 

5756 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ - ᐃᒃᐱᐊᕐᔪᖕᒥ ᓇᐅᑦᑎᖅᓱᖅᑏᑦ 2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ - ᐃᒃᐱᐊᕐᔪᖕᒥ ᓇᐅᑦᑎᖅᓱᖅᑏᑦ 



ᓇᐅᑦᑎᖅᑐᖅᑏᑦ 
ᑭᓱᑐᐃᓐᓇᕐᓄᑦ−ᐊᑐᖅᑕᐅᖃᑦᑕᓂᐊᖅᑐᖅ ᐃᓪᓗ ᐃᖅᑲᓇᐃᔭᕐᕕᒃ

NAUTTIQSUQTIIT
MULTI-USE FACILITY

ᐊᔾᔨᒌᓐᖏᑦᑐᓄᑦ 
ᐊᑐᖅᑕᐅᔪᓐᓇᖅᑐᖅ ᐃᓪᓗ
ᐃᒃᐱᐊᕐᔪᒃ, ᑲᖏᖅᑐᒑᐱᒃ, ᐊᐅᓱᐃᑦᑐᖅ, ᒥᑦᑎᒪᑕᓕᒃ, ᖃᐅᓱᐃᑦᑐᖅ 

• ᐱᖃᓯᐅᑎᓯᒪᔪᑦ ᐅᑯᐊ ᐱᖁᑎᓄᑦ ᑐᖅᑯᐃᕝᕕᓂ, ᐃᖅᑲᓇᐃᔭᕐᕕᐅᔪᓐᓇᖅᑐᓂᒃ ᐃᓂᒃᓴᓂ, ᐊᓪᓚᕝᕕᒃᓴᓂ, 
ᖃᐅᔨᓴᕐᕕᒃᓴᓂ ᐊᒻᒪᓗ ᐊᓯᖏᓐᓂᑦ ᐃᓗᓕᒋᔭᐅᓂᐊᖅᑐᑦ.  

• ᐱᒻᒪᕆᐅᓪᓗᓂ ᐊᐅᓚᑦᑎᓂᕐᒥᒃ ᐱᐅᖅᓱᐊᕐᕕᐅᔪᓂᒃ ᓄᓇᓂᒃ ᐃᒪᓂᒃ, ᐅᒪᔪᖅᓯᐅᖅᑐᓂᒃ ᐊᒻᒪᓗ ᐱᓕᕆᐊᒃᓴᓂ 
ᓴᖅᑭᑎᑦᑎᓂᕐᒧᑦ  

• ᐊᑐᓕᖅᑎᑦᑎᓗᑎᒃ ᓂᕿᓕᕆᕝᕕᒃᓴᓂ ᐊᑐᐃᓐᓇᐅᑎᑦᑎᔪᓐᓇᖅᑐᓂᒃ ᓂᕿᓂᒃ ᐊᒻᒪᓗ ᓂᕿᒃᓴᖃᑦᑎᐊᕆᐊᖃᕐᓂᕐᒥᒃ 

• ᐊᑐᐃᓐᓇᖃᒃᑲᓐᓂᕐᓂᖅ ᓂᕿᓂᒃ ᐃᓄᒃᑕᓂ ᓱᕈᕈᓐᓇᓐᖏᓐᓂᖅᓴᐅᔪᓂᒃ ᐱᓯᒪᔭᐅᑯᑖᖕᓂᖅᓴᐅᔪᓂᒃ 

• ᐱᕕᖃᖅᑎᑦᑎᓗᑎᒃ ᓇᖕᒥᓂᕐᒥᒃ ᐊᑐᐃᓐᓇᕈᐃᓂᕐᒥᒃ ᒥᖅᑯᓕᖕᓂ, ᕿᓯᖕᓂᒃ ᐊᒥᕐᓂᒃ ᓴᐅᓂᕐᓂ, ᓇᔾᔪᓂᒃ ᑐᒑᓂᓘᓐᓃᑦ.  

• ᐊᑦᑕᕐᓇᖅᑐᒦᑎᑦᑎᑕᐃᓕᓂᕐᒥᒃ ᐊᑐᐃᓐᓇᖃᖅᑎᑦᑎᓂᕐᒥᒃ ᓄᓇᒧᑦ ᑕᕆᐅᕐᒧᓗ ᐃᓱᒪᒋᓪᓗᒋᑦ ᐊᕙᑎ 
ᐊᓯᔾᔨᖅᐸᓪᓕᐊᓂᖓ  

• ᐱᕕᖃᖅᑎᑦᑎᓂᕐᒥᒃ ᒪᑭᒪᐃᓐᓇᕈᓐᓇᕐᓗᑎᒃ ᓇᖕᒥᓂᕐᓂ, ᓱᕐᓗ ᐃᖃᓗᓕᕆᓂᖅ ᐳᓚᕋᖅᑐᓕᕆᓂᕐᓗ 

• ᐊᑐᐃᓐᓇᖃᒃᑲᓐᓂᕈᓐᓇᖅᓯᓂᖅ ᓂᕿᓂᒃ ᐃᓄᒃᑕᓂ ᐊᒻᒪᓗ ᐃᑲᔪᕈᓐᓇᖅᓯᓗᓂ ᓂᕿᒃᓴᖃᑦᑎᐊᕆᐊᖃᕐᓂᕐᒥᒃ  

• ᐱᐅᓯᒋᐊᒃᑲᓐᓂᕐᓗᒍ ᕿᓂᕐᓂᐅᔪᓂᒃ ᐅᐸᓗᓴᕋᐃᓐᓂᖅᓴᐅᓕᕈᓐᓇᖅᓯᓗᑎᒃ

• ᐋᖅᑭᒋᐊᖅᓯᓗᓂ ᐱᖁᑎᑦ ᐅᓯᔭᐅᖃᑦᑕᖅᑐᓂ 

ᑐᓚᑦᑕᕐᕕᒃᓴᑦ, 
ᐅᒥᐊᑐᐃᓐᓇᕐᓄᑦ ᑕᓚᑦᑕᕐᕖᑦ 
ᐃᒃᐱᐊᕐᔪᒃ, ᑲᖏᖅᑐᒑᐱᒃ, ᐊᐅᓱᐃᑦᑐᖅ, ᖃᐅᓱᐃᑦᑐᖅ

5958 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ - ᐃᒃᐱᐊᕐᔪᖕᒥ ᓇᐅᑦᑎᖅᓱᖅᑏᑦ 2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ - ᐃᒃᐱᐊᕐᔪᖕᒥ ᓇᐅᑦᑎᖅᓱᖅᑏᑦ 



ᓇᐅᑦᑎᖅᑐᖅᑏᑦ 
ᐃᓕᓐᓂᐊᕐᕕᒃ
NAUTTIQSUQTIIT
TRAINING CENTER

• ᒪᕐᕉᓗᑎᒃ ᐃᓪᓗᕋᓛᑦ ᐊᑐᓂ ᑕᓪᓗᕈᑎᐅᑉ ᐃᒪᖓᑕ ᖃᓂᒋᔭᖏᓐᓃᑦᑐᑦ ᓄᓇᓖᑦ  

• ᑐᐊᕕᕐᓇᖅᑐᒃᑯᑦ ᐃᓪᓗᕋᓛᑦ ᐊᑐᖅᑕᐅᔪᓐᓇᕐᓗᑎᒃ 

• ᐊᑐᖅᑕᐅᓗᑎᒃ ᐅᒪᔪᖅᓯᐅᖅᑐᓄᑦ, ᓇᐅᑦᑎᖅᑐᖅᑐᓄᑦ ᐊᒻᒪᓗ ᓅᑎᑦᑎᓂᕐᒧᑦ ᖃᓄᐃᓕᐅᕈᑎᒋᔭᐅᔪᓄᑦ

• ᐃᓂᒃᓴᖃᕐᓂᖅ ᐃᓕᓐᓂᐊᕐᕕᒃᓴᒥ   

• ᓇᐅᑦᑎᖅᓱᖅᑎᐅᓂᕐᒧᑦ ᐃᓕᓐᓂᐊᕐᓂᖅ

• ᐅᒪᔪᖅᓯᐅᕐᓂᕐᒧᑦ ᐱᐅᖅᓱᐊᕐᓂᕐᒧᓪᓗ ᐃᓕᓐᓂᐊᕐᓂᖅ

• ᒥᕐᖑᐃᖅᓯᕝᕕᑦ ᐊᒻᒪᓗ ᐊᐅᓚᑦᑎᔨᐅᓂᕐᒧᑦ ᐃᓕᓐᓂᐊᕐᓂᖅ 

ᐃᓪᓗᕋᓛᖃᕐᓂᖅ
ᐃᒃᐱᐊᕐᔪᒃ, ᑲᖏᖅᑐᒑᐱᒃ, ᐊᐅᓱᐃᑦᑐᖅ, ᒥᑦᑎᒪᑕᓕᒃ, ᖃᐅᓱᐃᑦᑐᖅ

ᐃᓕᓐᓂᐊᕐᕕᒃ 
ᒥᑦᑎᒪᑕᓕᒃ

6160 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ - ᐃᒃᐱᐊᕐᔪᖕᒥ ᓇᐅᑦᑎᖅᓱᖅᑏᑦ 2018-2019 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ - ᐃᒃᐱᐊᕐᔪᖕᒥ ᓇᐅᑦᑎᖅᓱᖅᑏᑦ 


